
ALAPILE PALI ENA UMWINE

 Ngumfwa kwati Njisa ukwabula ukwitwa nga Naisa
kuno. Munyina Neville ala—alampokelela icine cine.

Atile, “Nomba, Munyina Branham, isa ku cintamba, ne
Cebo,” kabili ne cintu cimo icaba ngefyo. Kabili, namwishiba,
Ndeumfwa kwati Ningile ukumfwa kuli ena pakashita. Eico,
ilyo Nalabwela muno nshita yabushiku, mulandu nshi, Ndeisa—
Ndeisa mukumfwa kuli ena. Nala—Nalalandila limo ico. Ameni.
Ee.
2 Ndecetekela bonse abantu baleumfwa bwino. Kabili
mulemoneka ababumi ubusuma, kabili Ndi uwatotela nganshi
pali ico.
3 Nomba, bushiku ubwabipa, panse, lelo namuwama kabili
namukaba muno mwi hema. Kabili tuletotela pali uyu uunono,
umutenge wakale, nefibumba fyauko fine pano, umo tulongana,
kabili iisuma, incende iyakaba iyakupepelamo Shikulu. Tekuti
ibe iya—iyalinga, nalimo, incende iyakupepelamo, iyo bakwata
kuncende shimbi. Lelo u Kubapo kwa Mupashi wa Mushilo eyo
tuyako lyonse, mukusanga u Kubapo Kwakwe, eucileta kumweo
we—wesu.
4 Nomba, nga fintu munyina alandile, “Buno bushiku
ubwabipa, kabili ukwatelela nganshi pa musebo.” Billy na Ine,
kunuma kulya, tufumine mukwensha ba mailoshi imyanda
pabula mumusebo watelela. Kabili—kabili nalimo fye ikumi
limo na yabili, ikumi limo na basano, tekucila ba mailoshi
amakumi yatatu pali ora, inshita fye ili yonse, ukulaendafye;
ifimbaya mbaya mumufolo, nefintu. Eico natwishiba ukutila
nakubipa icine cine, ukwensha, muli ino nshita.
5 Eico nomba, ibumba fye ilinono ilyenu, nga mulefwaya
ukuya pantanshi, mulandu nshi, konse uko mwingomfwa bwino,
ukuba, ico cili—ico cilifye bwino nganshi.
6 Nomba, mailo mucungulo bushiku, Nga—Nga nali…nali
uwapamfiwa nganshi. Kabili nga Nalitile Munyina Neville,
mukumweba, nangu pakuba pamulabasa wakwe, nafimbipo.
Ifwe kuti twaisa muno, muno lucelo, nokukwata ukupepela
abalwele, nafimbipo. Lelo Nshafikile kuli ena, pantu pantu
Nali, uwapamfiwa nganshi ukutula apo Nabwelele. Kabili
ndepekanya ukufumapo nakabili nomba, ukuya ku Chicago,
kumisonkano kulya. Kabili tuli nokuya ku Phoenix naku West
Coast.
7 Nomba, twalikwete ukulongana ukusuma mu Bing-…
Bingham-…, Binghamton, ku New York. Ine tekuti numbule
bwino ico. B-i-n-g-h-a-m-t-o-n. Yena ni Bing-…[Umuntu umo
atila, “Binghamton.”—Kale.] Binghamton. Uh-huh. Kabili ni…

Ndefwaya ukukulumbula Bing-ham-ton. B-i-n-g-h-a-m-t-o-n,
mwamona, Bing-ham-ton. Lelo bena betafye Binghamton. Iwe
walilungika, Munyina Johnny. [Munyina atila, “Bacibusa bandi
bekala mupepi nakulya.”] Oh, bushe ico nacilungama? Ukuba,
ico nacilungama. Twali kucikulwa ca Endicott Auditorium. Ee,
mwalishiba uko cabela, mumusumba wa Johnson City.
8 Twalikwete u…mucine ukulongana ukwawamisha kulya;
ukuyakofye mukupumikisha, mukwangufyanya, namwishiba,
kabili—kabili ukwabula ukuiteyanya, banjitilefye ubushiku
bumo, nashonse isho incende ishakuyako, lelo, Mupashi wa
Mushilo watile, “Kabiye kulya.” Kabili Nalimwene ifyo cena
cali. Cena cali pakati ke bumba, abantu abengi ba Katolika
mulya, nefyaba ngefyo, kabili cali icikalamba icakwisula
amenso kuli balya bantu.
9 Kabili nomba bena fye…kabili kulya nalimo inshita
shabushiku mutanda nangu cine lubali, mpaka bena baba
fye nensala necilaka. Kabili—kabili balefwaya ukukwata
umusonkano, nangu ukutanika itenti, nokubwela kuli ico.
Namwishiba ifyo caba. Eico Nalibebele, ukutila limbi kuti
Naisa, nangu limbi kuti natuma bamo ba munyinane, Munyina
Beeler nangu abashala abalefwaya ukuya kumusonkano inshita
imo nabo, kulya.
10 Nomba, ukutungululwa nganshi, mucine, lyonse, umutima
wandi ucili ulebilima palwa kufyalo fyakutoloka babemba.
Ndekabilafye, munshila imo, panuma yakulongana muno
lucelo, Naleya ku Africa nangu ku India, kuncende imo.
Ukumona ukutila, ukukabila ukukalamba ukwa bantu muli
cilya calo; kabili ifyo baba nokutemwanganshi, kabili balafwaya
ukupokelela i Mbila nsuma, icine cine, namwishiba. Kulya,
tabakwata ifyakupusana ifyo twakwata kuno, namwishiba,
uku…namwishiba, ukutalikishanya pafintu ifinono ifyapusana
pusana. Bena—bena—bena bafwayafye ukumfwa palwa kwa
Shikulu Yesu. Kabili uyo e musango wa bantu mwatemwa,
uku—ukubatwalila i Mbila. Kabili kulya ukuicefya kwa ico,
kwati ngefyo, ukuba, cena cilengafye bena ukuba…Bena
balicitemwafye. Kabili te mulandu ifyo mwalanda, nga cakuti
cintu cimo palwa kwa Shikulu, balafwaya ukwishiba palwa
ico, mukwangufyanya. Kabili, mucine, muno mu America,
ifwe bonse twalipusana umo no mubiye, kabili ico eco twita,
“ukuposa amano kufyabulamo ubuyo.” Bushe ico nacilungama?
Icintu cimo icaba ngefyo. Ee.
11 Ukuba, Nalipokelela amalamya ayengi ukufuma kuli
ba kakumba, balelanda pali munyina uwalembele ibuuku.
Kablili alinjebawile, alinkalipile. Nomba, ico cilifye bwino.
Nshamwishiba munyina, kabili nao tanjishiba. Eico ico
cilifye bwino. Ena nalimo ni munyina musuma, kabili
kukana umfwikisha bwinofye, namwishiba. Mwalishiba
ifyo umuntu…Kuti wakwata ico mukwanguka, namwishiba,

kukana umfwikishafye bwino. Lelo, twalicetekela mukundapwa
kwa maka yakwa Lesa nokupepela abalwele. Kabili, nalimo,
munyina alacita ico, nao, lelo ena fye…Namwishiba ifyo
cena cili, bena bakwatafye ukukana umfwikisha ukunono
ngefyo. Kabili Nshatala mukumanyapo munyina watemwikwa.
Nga kuti Nalanda naena, kabili nao alanda naine, nalimo
kuti twatemwana umo nomubiye, mwamona. Eico, tacipanga
ubupusano ubuli bonse, nangu cibe ifyo.
12 Nomba, eico nomba, mu Mbila nsuma, tulefwaya
ukupilibula, ukubelenga panono, muno lucelo, ukufuma
mu Cebo. Bushe tamwatemwa i Cebo? Ico—ico Eco.
13 Nomba, mulya mu…Twali mu chapitala 10, pa myeshi
ine nangu isano iyapitapo, Nincetekela. Kabili eico Nacitampa,
luno lucelo, Nacitontonkanya ukutila, “Ukuba, nomba, nga
cakutila Munyina Neville kuti anjita ukulti nandepo icintu cimo
muno lucelo? Nikwisa uko Ningaya, mu chapitala 10?” Kabili
Nacilolesha, kabili Nalipwisha chapitala 10, panuma ya myeshi
iingi.
14 Eico Nacitila, “Ukuba, Nalatendeka chapitala 11.” Kabili
Nacilolesha palya, kabili iyo eimo payo natemwa, namwishiba,
nacitina ukuti kuti Na…Nacitila, “Iyo, Nshatampe palya,
pantu Ndi nokuba palya pa myaka ibili, umo pali imo.” Cila
imo muli yalya mulya intukushi shacitetekelo, namwishiba. Ifyo
ifwe…
15 Ukusenda ilya chapitala 11, ukuilondolola ifyo yabela
ifyo, tufwile twabwekela kunuma nokuya kukutendeka kwa
fibumbwa, nokuleta ico panshi; nokusenda imilungu ibili,
imilungu itatu. Kabili nomba, Enoki, ifyo aendele pamo na
Shikulu; ico icingasenda imilungu inono, namwishiba, ukufuma
muli yalya ama vesi yabili. Kabili elyo uyu aisa Noa, panuma
ya ico. Kabili nomba Abrahamu, kabili ukuyako panshi. Oh,
owe! Tekuti tupwishe pali Abrahamu, cenafye—cenafye tekuti
cibe icaanguka ukulanda ifyo twingakokolapo. Kuti tulepitamo
ukuya kuntanshi nakunuma, nakuntanshi nakunuma. Kabili,
eico, pe sambililo nga lilya, cilingile ukuba inshita imo ilyo
tulekwata ukupuputulwa, kabili amasambilisho ayakonkana
nga filya, ukutwalililafye ukusenda chapitala 11.
16 Eico Natontonkenye ukutila, “Ukuba, twalipitamo, kabili
Natendeke chapitala 1, ico caumfwike bwino nganshi.”
Nalitemwa ukufunda kwa ba Hebere pantu kwaliba—kwaliba
ukwashika kabili mwaliba ifingi ifikomo ifikankala. Kabili
Ndi—Ndi uwashininkisha ukutila imwe bonse mwalikutemwa.
17 Eico, Nacitontonkanya ukuti twabelengafye panono
ukufuma mu chapitala 7, nalimo, muno lucelo, nga kuti
mwacita ico, nokupilibukila kuli yena.
18 Kabili twalalandapo pafyakunuma ifilekabilwafye
mukulanda kwesu. Kabili—kabili twalatendeka iciputulwa

ca ma vesi ayanono mu 6 mulya. Cena nacampana pamo na
cena, pantu cena cakumine kwisambililo ilikalamba, ilyakwa
Melkesedeke, Imfumu yaku Salemu, kabili untu Ena aali, kabili
nolupwa luntu Aali kuli Kristu. “Kabili—kabili Takwete wishi,
takwete nyina; takwete intendekelo sha nshiku, takwete impela
ya mweo. Tatalile akwata intendekelo. Tatalile atendeka, kabili
Takatale apwa. Tatalile akwata wishi nangu nyina, ukwabula
ifinshikululwa. Kabili Aali—Aali ni Mfumu yaku Salemu.”
Ndeingililamo Uo untu aali, uo Abrahamu akumenye, Uyo
akumenye. Nomba twalabwelelako kunuma panono.
19 Lelo nomba, twalapilibwila amabula kunuma panshi nga ifi,
mwamona; lelo kwabafye Umo Uyo wingesula Ico, kabili uyo ni
Shikulu Yesu. Bushe ico tacilungeme? “Takuli nangu umo mu
Muulu nangu mwisonde, pe samba lya calo, uwali uwingacita
ico nangu uwalinga ukwisula Ibuuku, nangu ukukakulula
Icikakatikilo icalipo.” Lelo ilyo Yesu aishile, Asendele Ibuuku
ukufuma mukuboko kwa kukulyo, ukwa kuboko kwa kwa Lesa,
nokusenda Ibuuku nokukakulula Ifikakatikilo, nokwikala ku
kuboko kwa kukulyo ukwa kwa Lesa. Kabili—kabili kwaba fye
Umo Uyo uuli uwalinga ukucita ico. Eico nomba nga…Ena fye
eka e Umo uwingacita ico.
20 Nomba, amano yandi kuti yaya, oh, nalimo ba mailoshi
millioni ukutalukako. Kabili amano ya muntu umbi kuti
yatalukako nganshi. Lelo ifwe tulesubila ukutila Ali
nokusendafye, ukuleka—ukuleka amano Yakwe yabe ayesu,
muno lucelo. Bushe ico nacilungama? Kabili nomba tuli
nokwesha ukufika apo twingapela, Ndi, nokucilondolola
ukufika apo Naishiba.
21 Nomba, tecintu capitulukwamo.Mucine cine. Twisafye kuno
nokwisula i Cebo.
22 Kabili nga fintu cali, ilyo twaleisa kuno nokukwata
aya masambililo, twale—twaleyapitulukamo, ukupekanisha
umulungu uleisa, yali ayakonkana. Kabili NalekwataAmalembo
ayalembelwe, apali ponse ukupita mu Malembo, icintu conse
icinono ico Ningacita. Umulungu onse, kuti Naya mumuputule
nokwikala mulya, no—nokubelenga, nokutonda, na—napa Cebo.
Kabili nga fintu Mupashi wa Mushilo engampela icintu cimo,
Na—Nalelemba ico. Kabili kuti Naikala nokutontonkanya
nakabili, nokucilamba ico, conse ico Enganjeba.
23 Nomba pa Mulungu, Naleisa kuno nokubika amapepala
ponse pali…Kabili mwalingile ukukwata icakubelengapo
apo, ukuti mukonkane naco, nokucilemba, ilyo mwakwata
Amalembo. Nomba, mumulungu onse, abantu kuti balebelenga
ico, nokucibika pamo. Kabili kwaliba ica…kwaliba i…
24 Ifyalembwa, namwishiba fintu ifisuma, lelo ilyashi eko
lyacitikile elilenga icalembwa ukukushiwa, mwamona. I…
Pantu ilyashi lyacitikile pafyalembwa. Eico, muli ici, ifwe—

ifwe…Ileelo, twishilefye kabili, apali ponse, lekenifye—
lekenifye ciye pakashita akanono, nokucetekela Shikulu
ukutwafwilisha.

Nomba natukontamike imitwe yesu.
25 Nomba, mwebacikuku, Taata wamu Myulu, tuletotela
pali fyonse ifyo Mwacita. Ukucilapo, Shikulu, pakwelela
imembu shesu, ukutalusha amalwele nokucushiwa ukufuma
pa fiibi fyesu, tuli abansansa pali ico. Kabili ishuko ilyo
tukwete, ukulongana muno mu ng’anda yakwa Lesa, pali luno
lucelo lwa mumupepo, uku Mushinshimuna mubusuma bwa
bukata Bwenu. Oh, ifyo twa Mutemwa, pakwishiba ukutila
Mwalitusamba no Mulopa Wenu Mwebene; kabili natupela kuli
Lesa, ababula umulandu, ababula akalema, nge fibumbwa fipya
muli Kristu Yesu. Tulelolela inshita, ukutila ilyo tuka Mumona
nga fintu Aba, nokukwata umubili uwaba ngo Wakwe. Oh,
tulefuluka iyo ora!
26 Kabili nomba, nga fintu tulongene ilelo, ifwe tule Mutotela
ukutila Mwalitupela ubulendo ubwacingililwa ukuya kulya ku
New York, nokubwela. Tule Mutotela pakuba ne chalichi pano.
Nefintu ifingi, oh, amakana aya yalya amapalo ayakalamba ayo
ifwe tulingile uku Mutotelapo! Kabili Mwalishiba yonse, kabili
twafukama ukupela amalumbo kuli Imwe.
27 Sendeni i Cebo, muno lucelo, Taata, Cipaleni nomba. Paleni
ichalichi. Paleni kakumba. Lesa, beni nankwe, kabili, O mwe
Lesa, mulengenifye ena ukuba ipalo ku makana. Ba dikoni
bamu chalichi, abacetekelwa, ba membala, bakapepa, bonse,
beni fye pamo nabena, Taata. Bakafundisha be sukulu lyapa
Mulungu nabana abanono, beni nabo. Kabili lekeni imitima
yabo iinono ibilimefye, muno lucelo, nokutemwa kwakwa Lesa.
Twafwilisheni, naifwe bene, muchalichi. Kabili ilyo twalafuma,
lekeni tulande, nga balya abafumine ku Emmausi ukutila,
“Bushe imitima yesu tayabilime munda shesu, lintu Alandile
kuli ifwe mulya munshila?” Pantu twaipusha ico mwi Shina
Lyakwe. Ameni.

Nomba, mu Nkalata yaba Hebere.
28 Kabili, apa, Ndashina amenso nganshi, pesamba lya iyi nyali,
kabili pantu Nshili mulumendo, nakabili, namwishiba. Ndeya
mukuba umuntu umukote.
29 Kabili kuno inshita imo akale, Nali nokukwata amakalashi
yamo ayafita ayampangilweko, ukulangisha kwamfula yabuta.
Nali bulendo bwaku Africa, kabili…Iyo, Njeleleniko—
njeleleniko. Naleya mu Maine, nangu kulya ku Canada,
mukulunga. Kabili nokulangisha kwamfula yabuta, ufwile
wafwala amakalashi, pantu akasuba kalafuma nkukupofwisha.
Nga fintu amenso yakalipa nganshi, kabili ufwile wabwesha
umutwe obe panshi. uleesha ukwenda, ulelolesha panshi nga
ifi, kabili cilakalipa. Eico, lyonse ilyo Nafwala, umusango onse

yamakalashi yakucingilila kukasuba, yalesa muku ndwalika
Ndafilwa ukwimya umutwe wandi. Kabili lyonse caleba ifyo
fine.
30 Eico, Natumine lamya Dokota Adair, kabili Natile,
“Lilangi nshi Ningabomfya?” Natile, “Nalyesha katapa katapa,
amakumbi makumbi, nayafita”
31 Atile, “Billy, yena temakalashi. Yena menso yobe.” Atile,
“Iwe naucila pa myaka amakumi yane.”

Natile, “Ee.”
Atile, “Ukuba, mune, menso yakota yaleleka ukumona

bwino.”
Natile, “Iyo. Nalikwata amenso ayamona bwino.” Natile,

“Ine—Ine…”
Atile, “Oh!”
Natile, “Oh, ee, kuti Nacita ico.”

32 Eico nomba antumine kwishilya yacimana, ukuti bambebete
amenso, umo uwafikukila insakwe. Nalimwene ukutila bulya
bwali bufwayo bwakwa Shikulu, pantu ulya umwaume aali
umwina Kristu uwaishibikwa, kabili—kabili alefwaya ukuya ku
Africa pamonaine ilyoNkaya nakabili. Kabili aba ni umopali ba
shing’anga abaishibisha mu Louisville, mu cikulwa icikalamba
ica Heyburn Building kulya. Eico lintu apimine amenso yandi,
kabili na menso yandi…
33 Ansendele mumuputule uunono, nokwasha icintu, umo
mwali imfifi, kabili andekele ukwikala palya panshita iinono,
mpaka amenso yandi yaisuka kuli ico. Kabili eico nomba
aiswile akantu akanono, atile, “20/20.” Ukuba, Nalebelenga
ukufuma muli cila linso. Alyashishe nakabili, katile 15/15.
Nalibelenga ukufuma muli cila linso. Alyashishe nakabili, atile
10/10. Nalebelenga ukufuma muli cila linso. Eico ico cali…
kabili apo epofye wingafika. Eico Nalibelengele ico apali ponse.
Eico nomba—nomba atile…
34 Elyo nomba acibikile pakantu akanono nga ifi, nokusenda
akatupa akanono nokutampa ukukaleta kuli ine nga ifi. Ilyo
kafikile pamulu nga ifi, Natile, “Munjeleleko.”

Atile, “Ukuba, walicila imyaka amakumi yane.”
Natile, “Ee.”

35 Atile, “Namona.” Atile, “Walikwata amenso ayamona
bwino. Lelo umwaume, nangu umntunse onse uwacila pamyaka
amakumi yane, amenso yobe yalapapatala. Nga fintu, umushishi
wisa mukubuta. Cintu fye icacifyalilwa.” Kabili atile, “Nga
yapapatala, tekuti yakule nga fintu yalingile ukukula,
ngefyo.” Kabili atile, “Icili conse icipaleme nobe, amenso
yobe, yalapapatala, tekuti yakule ukuti ucimone, wamona.”

Atile, “Munshita iileisa, nga wapalama,” atile, “ukaishitila
amakalashi, nokuya, ukubelenga.”

Natile, “Oh, owe, dokota!”
36 Kabili Nayafumyako, ubutali nga apa, ukufuma kuli ine,
cena cilifye bwino nganshi. Kabili nga Naicimya ngefi, huh-uh.
Kabili eico Ningile ukucisesesha kunuma panono.
37 Kabili Naleeba Munyina Neville palwa ico. Munyina Neville
atile, “Ee, panuma yakashita ulaya uletalusha, ukucitalusha
mpaka ukuboko kobe kwakana ukulepa ukuti kwingafikako kuli
cena.”
38 Eico, Ndi—Ndi uwatotela pa menso ayasuma, nangu cibe
ifyo. Kabili, nomba ukuli konse, owe, Ine kuti…Mupepifye
nokumona umushishi naulambalala pacipuna apa, pancende
imo. Eico, cena cisuma nganshi, muli uyo musango. Lelo ndeya
ndekota, epela fye.
39 Eico Ndeya ndekota pano, lelo umwaice Kulya, mwamona,
kabili ico e cawama palwa cena. Eico, ubushiku bumo ubwa
bukata, nangu cibe ifyo, Shikulu Yesu ali nokwisa, nafyonse ifyo
twali ilyo twali panshita yesu yakuwamisha, tukaba nakabili,
inshiku pe. Lelo, imfwa ilesa, mukucita ifyo. Imfwa ilesa,
mukubika uyo umushishi mumutwe obe. Imfwa ilesa mukubika
isho nkansi pamenso yobe. Lelo kuti yakusendafye, epela.
Nomba, mukubwekeshapo, ifyo wali panshita ilyo wawamishe,
ilyo imfwa tailakwikata, ilyo wali nalimo amakumi yabili na
cimo, amakumi yabili na ibili, ifyo efyo ukaba mukubuka. Kuti
nashininkisha ico na Malembo. Kabili ico citulengafye ukuba
abansansa nganshi, pakwishiba ico. Te mulandu ifisa nangu
ifiya, tafipanga ubupusano nangu bumo nangu cibe fyo, pantu
tukabwela nakabili, abapya, nakabili.
40 Kabili, nomba, Ibuuku lya Ba Hebere li Buuku ilyo
twacetekela ukutila ni Paulo alembele. Takwaba—takwaba
ifyalembwa ifilangisha ukutila ewalilembele. Lelo twalicetekela
ukutila Paulo ewalembele Ibuuku lya Ba Hebere, pantu lyali
i…cileumfwika kwati ukulemba kwakwa Paulo. Kabili abengi
abamasambililo yamipepele bacetekela ukutila kwali kulemba
kwakwa Paulo, pamo. Lelo onse untu aali, uyo kalemba
uwalembele ici, wena mulimo wawamisha, kabili caliputwamo,
nokuilundamo neyashala Baibele.
41 Kabili caleleta fyonse ifinshingwa. Kabili pakuba, nemwine,
ushasambilila, ushaishiba ukubelenga, Ningile ukusenda,
nokuipanga nemwine ukuba kapashanya, pakutila ningeshiba
ukutila Nalikwata Icine ica Cebo, pantu lyonse Ndalolekesha
kunuma mu Cipangano ca Kale.
42 Nomba, kuliko abantu bamo abekele muno, batatu anangu
bane, abo ababa muno ukutula ilyo ichalichi, Ndecetekela,
imyaka amakumi yabili, ilyo Nabalilepo ukulashikwa. Elyo

kabili—elyo, inshita fye yonse, lyonse Nalyesha ukupanga i…
moneni ifipasho.
43 Mu mashiwi yambi, nga Nshatalile mona akasuba, kabili
Namwene ifyo umweshi wacitile, waposele ulubuuto pe sonde,
nafimbipo ngefyo, nawena ulesanika ukufuma muulu, Kuti
nakwata itontonkanyo limo pafyo akasuba kengaba ilyo
kasanika, pantu kuti caba…Nalilolesha pamweshi; cena
cilangisha akasuba.
44 Ukuba, fyonse ifintu ifyakale, ifya mu Cipangano Cakale,
pesamba ya malango, califye cipasho, nangu ukulangisha ifyo
caba Mbila nsuma. Eico nga mwalishiba Icipangano ca Kale,
imwe kuti mwakwata ubwishibilo nganshi ifyo Icipangano
Cipya caba, pantu…Kabili nomba Paulo alepela icintu cimo
cine pano, mwi Buuku lya Ba Hebere. Ena alelangisha ifyo
Icipangano ca Kale cali, mucipasho. Icipangano Cipya caba
mucipasho ca cintu cikesa. Bonse abantu balicetekela ico, bushe
tamwacetekela?
45 Ifyo efyo Nacetekela mukundapwa kwamaka yakwa Lesa
mukukosa nganshi, pantu ukutila mu Cipangano ca Kale,
ubundapishi bwamaka yakwa Lesa bwali pali ilya nshita.
Kabili nga…Twalikwata icawamapo.Nga cakutila i Cipangano
ca Kale caletele ubundapishi bwamaka yakwa Lesa pesamba
lyacilya icintu icinono, icintu fye ico Icipangano Cipya caba—
caba cintu cimo icacilapo, kabili icawamishaapo, cinshi ico
Icipangano Cipya cakwata mukundapwa kwamaka yakwa
Lesa? Oh, cena calikwata ifingi ifyacilapo, mwamona. Pantu,
Icipangano Cipya caba “ifintu ifyawamapo,” Paulo alelanda
umu mu Ba Hebere. Icipangano ca Kale caletele…Oh, cena cali
fye bwino.
46 Kwati nga Ndeenda kuno, ukuya mukucita icintu cimo pano
munshita yabushiku, kukubelenga, nangu—nangu ukukwata
ukulongana, kabili, ukuba, cena ni…nangu ukuya konse
uko Nyenda, kabili bushiku bwa mweshi ukusanika, ico
cisuma nganshi, Ndetotela pali ico. Lelo nga cakutila umweshi
kuti waleta ico, cinshi ico akasuba kali nokucita? Kabili
walikwata amaka. Kena—kena kafumyafye umweshi, epela,
efyonse; mwamona, tapaba—tapaba nafimbi palwa ico.
47 Kabili nga kuti mwamona, ilyo akasuba katula,
umulandu umweshi tausanikila, nipantu umweshi nakasuba
filasuntinkana pamo. Umweshi nakasuba cimo. Bushe
mwalishiba ico? Umweshi tawaba nangu cimo lelo ni—
nimpolopolo iyakobama mulwelele. Kabili akasuba kabalika
pali wena, ukulangisha ulubuuto lwakako kwisonde. Akasuba
kalebalika ukupita mu mweshi, ku mweshi, ukuti ulangishe.
Mwamona? Akasuba nga pali ponse apa, kaposa ulubuto
lwakako apa pa mweshi, kabili umweshi ulalangisha kena pe
sonde. Mu mashiwi yambi, akasuba no mweshi fyaba umulume

no mukashi. Nangu, limbi, akasuba no mweshi ni Yesu ne
Chalichi. Ilyo Yesu aya, Ena alalangisha ukupitila mu Chalichi
u Lubuuto Lwakwe. Mwamona? Eico, nga cakutila umweshi
wapela u Lubuuto, cinshi ico Akasuba kali nokucita?
48 Kabili nga cakutila amalango yapele ulubuuto, nga cakutila
amalango yapela ubundapishi, cinshi ico i Mbila nsuma ili
nokucita? Mwamona? Oh, yena kuti yaba iyamaka! Bushe tekuti
cibe? Mucine, yena kuti yacita. Nililali bena…Mwamona, nga,
lolesheni, Yesu…
49 Mubulendo, ilyo baleisa ukupita mu matololo, abana ba
Israele, bafikile pa—pakupanga icaanguka ukulanda ukuwisha
Mose, kabili balibembwike. Kabili insoka shailishile nokutampa
ukulasa nokubasuma. Kabili balefwa, nafintu bakwete
ifyakubafwilisha tafyabafwile. Nabantu balifwile, amakana
ayengi. Kabili Lesa apangile icipasho cakwa Kristu. Apangile
i…aebele Mose ukupanga insoka ya mukuba nokuibika
pacimuti. Nomba, ico cali icipasho cakwa Kristu, (bushe ico
nacilungama?), insoka.
50 Nomba imwe limbi kuti mwasunguka, imwe bamo mwebana
mu Mbila nsuma, “Mulandu nshi insoka ingemininako Kristu?”
Ukuba, pantu insoka, insoka ine, yali…yaiminineko ulubembu
ulwapingulwa kale.
51 Lesa apingwile insoka, mwibala lya Edeni. Asendele, aipele
ubupingushi bwaiko mulya. Aifumisheko amolu nokuifumya
mumibele ya buntu, nokuibika pa—pa—pancende imo…Ukuba,
tali…Mwamona, i—insoka, pakubalilapo, tayali icikulika.
Baibele itila, “Cena cali ciswango, kabili cali iciswango
icabucenjeshi bwacilishapo mumpanga.” Caleenda ngo muntu,
nefintu fyonse, “icabucenjeshi bwacilishapo.” Lelo icitipu
cali ctipile, nokufumyako ubwakwe—ubwakwe—ubwakwe
ubucenjeshi, nangu ubwakwe—ubusuma bwakwe; nokuciposa
panshi, nokucibika pamala yaciko, ukwamfula.
52 Kabili nomba insoka, pe lamfya, yaiminineko ulubembu
ulwapingulwa kale. Kabili yapangilwe ku mukuba. Nomba,
umukuba wimininako ubupingushi bwakwa Lesa, te bupingushi
bwa pesonde nangu ubwa buntunse, lelo ubupingushi bwakwa
Lesa. Mwamona? Icipailo ca mukuba, ico…icipailo, uko
amalambo yaleocewa, yalengelwe ku mukuba, “icipailo ca
mukuba.” Kabili cilepilibula ukutila cali icakwa Lesa. Palya epo
umutengo walipilwe kuli Lesa, pa mukuba. Kabili Mo-…
53 Kabili, tutile, Eliya, ilyo aile kunse, “Kabili i—imyulu yali fye
ngo mukuba,” atile. Ubupingushi bwakwa Lesa pa bantu, pantu
bena balifumineko kuli Lesa, munshiku shakwa Ahabu. Kabili
Gehazi aile mukulolesha, ukumona ifyo imyulu yalemoneka.
Kabili aishile, atile, “Cilemoneka kwati mukuba.” Mwamona,
ubupingushi bwakwa Lesa!

54 Ukusokolola 1, Yesu alimoneke…Nangu, i Chalichi, ntile,
icakwa Nabwinga wakwa Kristu, a Mumwene naiminina mu
Fyakutekamo inyali ifya Golide Cine lubali, kabili namakasa
yapangilwe no mukuba. Icili, umukuba e bupingushi bwakwa
Lesa ubwa Chalichi, kulya pe sonde. Mwamona? Ubupingushi
bwakwa Lesa!
55 Insoka, umukuba, ukulanda pali yena. Nomba moneni.
Yalimishiwe pa mulu, kabili pe lamfya, yaiminineko ulupanda.
Nomba, ifintu fitatu, nomba moneni. Yena yaimishiwe
pa mulu ku mulimo nshi? Ukutila bengelelwa kunsoka
yabo…nangu, ukwelelwa kumembu shabo, nokundapwa
kufyo basuminwe kunsoka. Bushe ico nacilungama? Onse
uwaloleshepo aali nomweo; uwakene ukuloleshako, alifwile.
Nomba, tekuti ubombel nolubembu munshila iili yonse,
tekuti ubombe nolubembu munshila iili yonse, ukwabula
ukubomba nobundapishi bwamaka yakwa Lesa. Tekuti ucicite
ico. Takwaba inshila iyakushimikila i Mbila nsuma ukwabula
ukundapwa kwamaka yakwa Lesa. Tekuti ucite ico. Ico
nacilungama.
56 Nomba lolesheni kuno. Kucakumwenako, nga pano pali
umuntu, kabili aiminine pano kabili alenguma epo engapela,
ukubomfya ikofi. Ukuba, nomba, pakulesha uyo umwaume
ukunguma nefokfi, tacilekabilwa ukuputulako ukuboko
kwakwe. Mwamona? Nangu, nalimo alempanta nolukasa
lwakwe. Tacilekabilwa ukuputulako ulukasa lwakwe. Nomba,
icintu fye cimo icakucita, kwipaya umuntu, ku mutwe. Bushe
ico nacilungama? Nga waipaya umutwe, kuti waipaya ukuboko,
kuti waipaya ulukasa. Kabili waipaya onse u—u mubili (bushe
ico nacilungama?) nga waipaya ku mutwe.
57 Ukuba, bushe umutwe niwisa pali conse ici icalenga
ukuti tube pano muno lucelo? Bushe umutwe wa conse ici
nicinshi? Cinshi calengele yonse aya malwele no lubembu no
kusebana? Cali lubembu. Mwamona? Ilyo taulakwata ulubembu
ululi lonse…Amalwele mibele, nangu icintu cimo ico cikonka
ulubembu. Nga taukwete…Mu mashiwi yambi, cintu cimo
icifuma mulubembu. Mwamona? Ilyo takulaba ulubembu nangu
lumo, takwali amalwele nangu icintu icili conse; takuli
amasakamiko, takuli nangu cimo; takuli ukukota, takuli
ukonaika, takuli ukukalipa kwa mutima, takuli amayanda
umo balekana, takuli nangu cimo. Mwamona? Cena cali fye
icapwililika. Ukuba, cinshi calengele ico, cali lubembu, u-l-
u-b-e-m-b-u. Ukuba, nomba, amalwele yakonkele ulubembu.
Amayanda yafyupo fyapwa, imibele, ubwikashi bwamisango
yabipa, nafyonse ifintu, fyakonkele ulubembu.
58 Nomba, nga waipaya ulubembu, ufwile waipaya imibele.
Bushe tawacita ico? Iwe tekuti—iwe tekuti ukumye…Tekuti
wangale nolubembu, kano uleangala neci. Kabili nga waangala

neci, citwala mulubembu. Mwamona? Nomba, nga waipaya
ulubembu, ninshi waipaya icintu conse.
59 Kabili nomba—nomba, watila, amalwele, inshita shimo
ulalwala, nokutila, “Bushe Nalibembuka?” Oh, temukutila
limbi walibembwike, lelo, ibukisha, ubulwele butandalile-…
Amampulu ya bafyashi pa bana, kabili na bana ba bana, nabana
babo, ukufika kunkulo yabutatu nenkulo yacine. Mwamona?
Kabili kupwafye, konaika, kwa mibili yabuntunse, nolubembu
lulefulilako, nafimbipo. Kwati malwele ya lwambu, nafimbipo,
yalatutandalila.
60 Kuno inshita imo akale, dokota uwalumbuka pano, alikwete
abakashana babili abo baishile ukuti bababebete. Balepofula.
Kabili balisangile ico, bulwele bwalwambu. Bali abasanguluka
kabili bali abamibele iisuma banamayo abanono nga fintu
bengaba, muli uno wine umusumba, bonse babili balepofula.
Kabili tabaishibe icakucita. Babapangile yalya amakalashi,
kabili bafuminefye palya pene pali ico. Nokubapela ukupima
kwamulopa, kabili balisangile ico. Kabili balyeseshe ukulolesha
kunuma; cali niba wishi abafyele ba wishikulu. Mwamona?
61 Apo cili. Nomba, mwamona, cisa ciletentemuka munkulo.
Cilatobaika. Ukuba, nomba, ilyo mulebomba no lubembu,
mulebomba na malwele, panshita imo ine.
62 Nomba, Mose aimishe insoka. Yesu atile, muli Yohane
Washila 3, “Ngefyo Mose aimishe insoka ya mukuba mu
matololo, efyo no Mwana wa muntu akatumpulwa.” Bushe ico
cishinka? Mu mashiwi yambi, ico cali umweshi ku kasuba. Cali
cinshingwa ica ico caleisa. Ukuba, nga cakutila ubundapishi
bwa maka yakwa Lesa bwali mu kwimya insoka ya mukuba,
cena cifwile caba mu kwimya Yesu Kristu. Pantu cali, pantu
insoka yonse iya mukuba yali, cali icipasho cakwa Yesu Kristu,
mu lubembu ulwapingulwa kale mu bupingushi bwakwa Lesa,
ubupingushi ubwakufuma kuli Lesa Umwine. Te bu-…

Isonde lyali Mupingwile, noku Mwipaya.
63 Lelo ubupingushi bwafuma kuli Lesa Umwine bwapangile
u Muntu uwakaele, ulubembu, ameni, kabili—kabili ukupingula
palya pene. Mwamona? Kabili asendele ukwesu—ukwesu
ukupingulwa ukwakufuma kuli Lesa, nokusenda ukukandwa
kwandi, asendele imembu shobe, nokuba nomulandu kobe, ne
tiketi lyobe ilya kumbo, kabili ne tiketi lyobe ilya kulunguluka.
Kabili acibikile pali Ena umwine, nokufwamucifulo cesu, kabili
atuminwe kumbo mu cifulo candi. Ameni.
64 Kabili Lesa talefwaya ukutila Ekale kulya, lelo
Amubushishe Ena pa bushiku bwalenga butatu, ku
kulungamikwa. Ukulolesha kulya, nokutila, “Naba…Lesa
mukupwililika alishininkisha kuli ine, ukutila Nalilungamikwa,
pantu Alimishe u Mwana Wakwe, Kristu Yesu. Eico, Nalibuka
pamo na Ena, ukwikala muncende sha mu Myulu.” Ico



12 ICEBO ICALANDWA

nacilungama. Calicipwishishe! Mwamona? Ena alilungamike.
Abukile ku kulungamikwa kwesu.

Mu mweo, Alintemenwe; mumfwa,
Alimpuswishe;

Mukushikwa, Asendele imembu shandi
ukutali;

Mukubuka, Alungamike apabula umutengo
inshiku pe:

Ubushiku bumo Akes—oh, ubushiku bwa
bukata!

Ico eco. Mwacimona ico. Uko eko cili:
Isubilo lyandi talyakulwa pacintu cimbi
Kano pa Mulopa wakwa Yesu nobulungami;
Lintu fyonse ifishingulwike umweo wandi
fyacimba,

Ena nomba esubilo lyandi nokwikala.
Pantu pali Kristu, Ilibwe ilya maka, epo
Naiminina;

Umushili umbi musensenga wibila,
Umushili umbi musensenga wibila.

65 Mwacimona ico. Apo epo isubilo lyesu litusha, palya pene.
Oh, owe! Oh, ilyo Natontonkanya pali ico, nokutontonkanya
palya! Kabili Yesu atile, “Nga fintu Mose aimishe insoka,”
pabukabilo bumo bwine, icintu cimo cine. “Nga fintu Mose
aimishe insoka mu matololo, efyo no Mwana wa muntu afwile
ukusumbulwa.”
66 “Alashilwe pa fya bupulumushi fyesu, Afwantilwe pa
mampulu yesu; ukulimuna ukwa mutende wesu kwali pali Ena;
mufipumo Fyakwe emo twaundapilwe. Ifwe bonse nge impaanga
twalifuma munshila; Lesa abikile pali Ena amampulu yesu
yonse.” Ico cili apa. Oh, owe!Ndetontonkanya kunumakulya,mu
Cipangano, ilyo balya bakasesema aba mu Cipangano ca Kale
baloleshe ku ntanshi kulya, mu cimonwa, noku Mumona aleisa
alepita mu Yerusalemu ukuya ku Kalbale, ukusenda imembu
shesu palya pa lupanda. Kabili mulya atile, “Afwantilwe pa
mampulu yesu.” Ilyo Esaya acimwene ubushiku bumo, atile,
“Afwantilwe pa mampulu yesu. Afwantilwe pa mampulu yesu;
ukulimunwa kwa mutende wesu kwali pali Ena; mufilaso
Fyakwe emo twaundapilwe.”
67 Nikwisa uko muletontonkanya baile, ilyo baile kunshishi
shabo, ukulolesha kulya? E mulandu wine, Davidi alandile
ukutila, “Umubili wandi ukekala mwisubilo. Pantu Takaleke
Uwa Mushilo Wakwe ukumona ububole, nangula Ena ukuba…
Nangu, Ena takaleke umweo Wakwe ukuba kumbo; nangula
Ena ukuleka Uwa Mushilo Wakwe ukumona ububole. Eico,
no mutima wandi, ukulengwa ukusangalala, kabili ululimi
lwandi lwali ne nsansa.” Davidi alicimwene mu cinshingwa,

nokusangalala. Pantu, alishibe ukutila, ilyo Kristu afwile, ico
calicipwishishe, ukufuma ku Muyayaya ukuya ku Muyayaya.
Ameni. Cena calipwile lyena.
68 Esaya atile kukaba inshita ilyo kukaba ukundapwa. Landeni
palwa bundapishi? Atile, “Alashilwe pa membu shesu, kabili
mufilaso Fyakwe emo twaundapilwe.”
69 Bushe mukacifumya shani mu Malembo? Iwe tekuti ucite
ico, munyina. Kuti wacita ico, kuti waumako nokucilwisha,
nefintu fyonse ifyashala, lelo Cili nokwenda ukutwalilila cimo
cine fye. Ukupita munkulo ishishipwa nenshita iishingapImwa,
cikatwalililapofye.
70 Paulo alelanda apa, bwino bwinofye nomba. Icipandwa
cantanshi ica chapitala 6, natuwekele kunuma tuloleshepo
panono. Nomba twalatampila apa, pa 12, versi 13, pancende
imo. Natumonefye kunuma, panumaMupashi wa Mushilo aikila
nomba, alipamo naifwe, kabili ekele pali ifwe.
71 Chapitala ya 6 ilelanda nomba palwa lubembu
ulushingelelwa. Twalipitilemo monse ubushiku bumbi.
Twatampile pa chapitala 6, lelo twafikile pa Lubembu
Ulushingelelwa. Nibanga muno abeshibe ifyo ulubembu
ulushingelelwa lwaba nomba? Mucine. Ukukana Icine ca Mbila
nsuma! Bushe ico nacilungama? Nga…
72 “Uyo ubembukila itolo panuma yapokelela ukwishiba Icine,
takwashala nakabili ilambo pa membu.” “Ilyo i Mbila nsuma
yabikwa kuli imwe, palwalala,” efyo Amalembo yalanda,
“kabili mwa Cimona; kabili pa mulandu wakutila mulefwaya
ukuba abaibela, nangu ukusuminishanya neli ibumba, ukutila
mupilibukila itolo, imwe na mupontela Mupashi wa Mushilo,
kabili tamwakabelelwe uluse muli ili sonde nangu isonde
ilileisa.” Ico nacilungama.
73 Balishibe ukutila Ali Mwana wakwa Lesa. Kabili batile…
Balishibe ukutila efyo Aali.
74 Nikodemasi alangishe ico. Atile, “Mulandu nshi, icine cine,
twalishiba ukutila Iwe uli Kafundisha uwafuma kuli Lesa.”
75 Atile, “Pantu Atile…Alikwata iciwa!” Ilyo…Pantu
kuti Acita, aleiminina palya nokubeba ifyakuntanshi, pantu
Alelolesha mwibumba nokubeba ifyo baletontonkanyapo
mumano yabo, kabili aleundapa abalwele, nafimbipo,
alebapepelako nefyakufumamo fyalemoneka, batile, “Ah!
Ico ciwa!”
76 Kabili Atile, “Nomba loleleni pali miniti. Mwalabelelwo
luse pali ico, pantu mulesusha Ine. Lelo lintu Mupashi
wa Mushilo aisa, tamufwile ukulanda icaba ngefyo. Pantu—
pantu, ibukisheni, Mupashi wa Mushilo ali nokumusoka, mu
mutima wenu. Takuli inshila ya Ico ukucita ico nomba,
pantu Akabulungwa ka Mulopa ako Napombwamo takalati

kaputuke. Lelo ubushiku bumo, ifumo likesula ulu lubali,
kabili na Kabulungwa ka Mulopa kakamoneka lyena. Kabili iu
Mweo Wandi ukafuma, nokwingila muli Taata, kabili ukabwela
mumibele ya Bulesa namaka. Nomba Akabulungwa ka Mulopa
kali nokuba palya, kabili Mupashi wa Mushilo ali nokubombela
pa mutima wamuntu onse, konse konse. Nomba nga akukanafye
Icine ilyo Caletwa kuli iwe, takwaba ukubelelwo luse muli
ili sonde nangu isonde ilileisa.” Mwamona, cawama ukwenda
abacenjela. Mwacimona ico. Mwamona?
77 “Pantu uuli onse uwabembuka nangu ukukana cetekela,
itolo, panuma apokelela ukwishiba kwa Cine, takwashale
ilambo nalimbi ilya lubembu, lelo icakutinya icakulolela
ubupingushi, ubukali bwa mulilo, uyo ukepaya icibambe.
Uyo wasulile icinshingwa, pesamba lya malango yakwa Mose,
afwile ukwabula uluse pesamba lya nte shibili nangu shitatu;
cicilepo ubukali bwakukandwa, nangu wingaba uwalinga,”
kashimikila, onse untu engaba, “uwanyantaula uMulopawakwa
Yesu Kristu pesamba lya makasa yakwe, apendele icipangano
ico ashishiwemo naco,” ibukisheni, umuntu uwashishiwa,
“icintu icishashila, kabili asusushishe imilimo ya kusenamina?”
Mwamona? “Takuli nangu cimo icishele kuli ena kanofye
ubukali bwa mulilo, kabili bukonaula icibambe.”
78 Ilyo iwe—ilyo wamona Icine ca Mbila nsuma, nokwenda fye
pali Cena, ukuba fye uwalumbukwa, ukuya ku chalichi cobe
wemwine, nangu ukukwata inshila yenu mwebene palwa ico,
munyina, walicita icintu cimo nomba, ico, wapwisha. Ico te
cebo candi nomba; Ine kuti nafwaya ukucipanga icintu cimo
icapusanako. Lelo ifyo efyo i Cebo cakwa Lesa cilanda palwa
ico, nomba, kabili Alebombela pali ico.
79 Nomba tuletendeka pano pa vesi ya 13, “Pantu uo Lesa
alaile…” “Pantu ilyo Lesa alaile,” ntile.

…ilyo Lesa a pangile ubulayo kuli Abrahamu, pantu
tekuti alape pa wacilapo, alapile pali ena umwine,

80 Bushe kuti mwaelenganya umusango wa cipangano ico
tuleikalamo! Nomba, cila…Lekeni tubelengefye pantanshiko
panono.

Aletila,Mucine ukupala kwenaNkakupala, nokufusha
Nkakufusha.

Kabili eico, panuma yaico akwete…
81 Apele Abrahamu ubu ubulayo, kabili alaile ukutila Aali—
Aali noku mupala nokumufusha muli fyonse ifyo engacita.
82 Nomba lolesheni. Lesa nao, panuma ya ici, asendele umulapo
kuli cena, alapile ukutila Akacita ico. Nomba, Lesa alapile pali
Ena umwine, ukutila Ali—ukutila Ali no kushininkisha umulapo
uo Apele kuli taata Abrahamu.

83 Kabili cinshi ico Ashininkishe kuli taata Abrahamu? Aebele
Abrahamu, Amupele icipangano, ukwabula icakucitapo nangu
cimo, tepamulandu wakutila Abrahamu aali ni Abrahamu.
Twalipita muli ico, imilungu inono iyapitapo, namwishiba.
Apele Abrahamu icipangano, pantu Lesa Umwine asalile
Abrahamu nokumusala ilyo umufula we sonde taulabako.
Abrahamu, ilyo talati afyalwe pe sonde, Lesa alishibe fyonse
palwa ena, alishibe ifyo aali nokucita. Kabili, kukusenamina,
Asalile Abrahamu; kabili te Abrahamu fye eka, lelo u Lubuto
lwakwa Abrahamu, ulukesa panuma yakwe. Oh, owe! Nga
imwe…
84 We mufula wakosa we uo twakwata, ukutila, ilyo Cilolo
wa bacilolo bonse, ilyo Lesa waba lesa bonse, ilyo Imfumu ya
shamfumu shonse, Shikulu waba shikulu bonse, Ukutendeka
kwa ntendekelo shonse, Ena umwine, alipangile ubulayo,
pali Ena umwine, apo apashili uwacilapo, ukutila Ali
nokushininkisha ici icipangano pamo na Abrahamu kabili
pamo no Lubuto Lwakwe!
85 Nomba, oh, ici kuti cafumya imishila, nokutinta,
nokufumyamo na fosholo, nokucifumyapo, lelo katuciloleshe
mukutonta pacinso nokumona efyo cimoneka.
86 Nge cakuti cafwaikwa, ifwe kuti twabwelelamo nokusenda
icipangano cakwa Abrahamu, ico Lesa apangile nankwe, kabili
nefyo Lesa alapile pali Ena umwine. Uuli onse alishiba apo
Lesa atalile alapa pali Ena umwine? Natupilibule nomba,
Ukutendeka chapitala 22, Ndecetekela, kabili nalimo 16.
Natuloleshe mu Kutendeka, chapitala 22 na versi 16, kabili
tuli nokumona apa apo Lesa alapile pali Ena umwine. Cisuma,
ndecetekela ici eco nomba, nga Nshilubile, palya pene pa cifulo,
22:16. Ee, lolesheni, vesi ya 15.

Kabili malaika wakwa SHIKULU a mwi tile Abrahamu
ukufuma mu muulu umuku wa cibili,
Kabili atile, Pali ine nemwine epo Nalapa, efya sosa

SHIKULU,…pantu iwe wacita ici cintu, kabili taukene
ukupela…umwana obe uwabafye eka:
Ukuti ukupala mukupala Nkakupala, kabili

mukufusha Nkakufusha, ulubuto lobe lu kaba nge
ntanda sha mu muulu, kabili ngo musensenga…
palulamba lwa bemba; kabili ulubuto lobe lukekatilila
impongolo sha mulwani lwaluko;

87 Lesa alapile ico pali Ena umwine. Alleluya! Nga ico
tekuti cilenge umuntu ukumfwa ngo kubilikisha, “Alleluya,”
takwaba…wabafwa. Cisuma. Oh!
88 Lesa atile, “Abrahamu, pantu iwe walicita ici! Te fintu
umuntu umbi ali nokucita, lelo pantu iwe walicita ici!
Kucicetekelo eko waendele, kabili Nincindika ico cintu kulya.
Tekucindika imilimo nakabili; Nshakacindike ici. Nkacindika

icicetekelo. Kabili pantu walicita ici, ukwabula ukuwishiba
ifikafumamo, Ninkupususha. Ndi nokupususha ulubuto lobe.
Ndi nokulapa pali Ine nemwine.” Ameni. “Kabili u Lubuto
lobe lukekatilila impongolo sha mulwani waluko.” Ameni. Ico
capwisha ico, kuli ine. Ico fye…Ico—ico fye ceka ecalingile
ukucitwa.
89 Apa, Paulo nacimya apa nakabili, mu Ba Hebere,
ukwambulako kuli cena. Oh, bacimishe mu Bena Galatia,
mu Bena Epheso, namonse, balecambula, ukutila umufula wesu
walikosa. Ameni. Tecimo icakupanga icabufi, icintu cimo pafya
busenshi. Lelo cena ni EFYA SOSA SHIKULU, ukupitila mu
mulapo. Ameni. Lesa apanga umulapo pali Ena umwine! Oh,
owe! Ifyo waba uwakosa umufula, mwe ba mushilo bakwa
Shikulu! Ee.
90 Ilyo ifiwa fyaisa, ilyo amaka yaisa, ilyo ukulwala kwaisa, ilyo
imfwa iine yakulolesha mu menso, cilafuma pancende yaciko;
cisungulukafye nge mfula yabuta kukasuba, ilyo twaiposa mu
Lubuuto lwa Mbila nsuma kulya.
91 Nga mwamona, abantu, inshita shimo shimo mulasenda…
Inshita ishingi, abantu balalemba ifyapusana pusana
ifyakulemba nefintu, fibutusha abantu ukufuma kuchalichi
ca Protestanti ukuya kuchalichi ca Katolika, pantu ba Katolika
balicetekela ukutila i Cebo caliputwamo. Balicetekela ico.
Bacetekela ukutila Marko 16 yaliputwamo. Mukupwililika.
Batila Cena caliputwamo. Lelo, mwamona, ciwa abombela muli
ico, atila, “I chalichi caba pamulu wa Cebo.”
92 Ukuba, nomba, Protestanti aisa, amona icintu cimo ico
tacita…icintu icinono icakale ico, tasuminishanya na cena.
Ukuba, atile, “Ici tacaputwamo. Uku kupilibula ukwalubana
ku Cebo.” Ukwesha ukuti Cilinge, ukwikata, nokubikamo
amasambililo yaibela ayamipepele ayakwe. Mwamona? Ico
tacakwatapo icakucita na Cena.
93 Ico e Cebo cakwa Lesa. Nalicetekela i Cebo conse ica Cena.
Cena cili…te candi ukuputulako ici, ukufumyako ico. Cena
candi ukwikala ukulingana nefyo Cilefwaya, epela, ukufika kuli
fintu Cifwaya, nangula, nga cakuti Nafika mukwikala kuli Ico.
Pantu Lesa alilapa, kabili Atile, “Uyo ukalundako icintu icili
conse kuli Cena nangu ukufumyako icintu icili conse kuli Cena,
cimo cine cikafumishiwamo, iciputulwa cakwe, kwi Buuku lya
Mweo.” Ico nacilungama? Eico, ifwe twalicetekela Ico.
94 Ngo mufula wesu uli uwakosa kabili uwacine, muli Yesu
Kristu, lyena, munyina, takuli nangu cimo icingamutensha
imwe. Muli fye…Muli abakobwa. Ameni. Oh, tileni! Cisuma.
95 “Kabili panuma…” I—versi 15 nomba.

Kabili eico, panuma a—aculile mukushipikisha,
apokelele ubulayo.



ALAPILE PALI ENA UMWINE 17

96 Oh, ukutila, Nshishibe nga cakutila twalafika kuli chapitala
7, nangu iyo.

…panuma yakushipikisha mukutekanya (ameni),
alipokelele ubulayo.

97 Bushe kuti wacita icintu cimo cine, muno lucelo? Bushe kuti
washikimika icicetekelo cobe, nokutila, “Cena ni EFYA SOSA
SHIKULU”? Kabili temulandu ifisa nokuya, nga cakuti ileelo
nafyanguka, ubwa mailo bwakosa, ubwakonkapo ubushiku
balemutopa, ubwakonka ubushiku balemuseka, ubwakonkapo
ubushiku batila Nali “pena,” Ndeshipikisha. Ameni!
98 “Panuma!” Te lintu tala shipikisha, lelo, “Panuma
ashipikishe, apokelele ubulayo.” Ameni. Oh, owe! Ici cili
apa. Mulecimona? Munyina, ico cilasunkanya ifiwa fyonse
nefintu fyonse ifyashala ukutaluka. Mwamona? Mwamona? Ici
cili apa.
99 Kabili Satana alesa, atila, “Oh, nomba, Namona,
naufulwako panono. Iwe fye—iwe fye—iwe fye limbi kuti
watontonkanyafye ifyamano palwa ici cintu.”

Tileni, “Cena ni EFYA SOSA SHIKULU, Satana!”
100 Te mulandu ifyo cingaba icakosa, ifyo cilemoneka, ifyo
uuli onse alelanda! “Ndefwaya ukucita ico; nokutekanya.”
Tekuilishanya! Umuntu uwabula ukutekanya, nokuilishanya
inshita yonse. Ufwile wabikafye amatamba yobe mukutonta
apo, nokutwalililapo ukwenda. Temulandu icacitika; twalililapo
ukwenda.
101 Kutikeni. Nalalanda icintu cimo. Lolesheni. Icicetekelo
tatucitontonkanyapo ati walicikwata. Ameni. Namucetekela
ico? Nasambilile palwa ico mumyaka yakwenda ukushinguluka
isonde, nokukumnaya abantu abapusana pusana. Lelo,
icicetekelo tatucitontonkanyapo ukutila twalicikwata.
Mwalikwata icicetekelo kabili tamwaishiba neco. Ico
nacilungama.
102 Yesu Kristu, temulandu, nga cakuti Aali mumfula yacipupu
namabimbi ayakalamba yalepuma ku bwato ukufuma
kulubali lumo ukuya kumbi, nangu nga Aiminine mucinso,
icimfulunganya cafiwa; nga cakuti Alepelela kuncende imo,
taca Musakamike. Atwalililepo ukwenda, uwatekanyafye kabili
tondolo nga fintu engaba. Mulandu nshi? Taletontonkanyapo
pamwenso nangu icitu icili conse ica Mushingulwike. Ico
nacilungama. Nga cakutila cali nokucitika, nangu nga
cakutila tacali nokucitika; Alishibe ukutila cali nokucitika
pantu Lesa alilandile ico. Tatile, “Oh, bushe Nimpepa bwino?
Ndeingililamo nga cakuti Nalifunga ukufikapo? Ndeingililamo
nga cakuti Nalcitile ici?” Atwalililepofye ukwenda, ukwabula
ukutontonkanyapo. Ico nacilngama. Acetekele ifyo Lesa alandile
ukutila cali Icine. Ifyebo filingile ukufikilishiwa, kabili Alishibe
ukutila uMweoWakwewali kufikilisha Fyena. Ico nacilungama.

103 Kabili iwe uli pano ukufikilisha Ico, pamo. Uleendafye
ukukana tontonkanya pamwenso, uleenda ukukana
tontonkanya pakusushiwa, uleenda ukukana tontonkanya
pesonde. Enda, ilyo uleenda muli Kristu, enda pamo Nankwe,
tekuposa amano kukulyo nangu kukuboko kwakukuso,
uletwalililapofye ukwenda. Nga cakutila icintu cimo caisa mu
chalichi, enda pamo na Lesa. Alleluya! Nga cakutila ubulwele
bwafika pali iwe, enda pamo na Lesa; nga cakutila umwina
mupalamano takutemenwe, enda pamo na Lesa. Twalililapofye
ukwenda pamo na Lesa.
104 Enoki ubushiku bumo aendele filya fine. Namwishiba ifyo
acitile? Aendele inshila yonse mpaka aya Kumwesu na Lesa, aile
kulya kumusebo, talefwaya ukubwela, nakalya. Ameni.
105 Enda na Lesa! Dokota atila uli nokufwa; enda na Lesa.
Ee. Dokota atila iwe tekuti…Ukuba, enda pamo na Lesa.
Endafye na Lesa, epelafye. Pantu Lesa alimulaya, “Nshakatale
musha nangu ukumulekelesha. Nkaba naimwe mpaka kumpela
yesonde.” Kabili Asendele umulapo, kuli cilya cipangano ico
Amupele, ukutila Aali nokushininkisha ico. Endafye na Lesa,
nomba.
106 Ukapita mufisuma namufibi. Wisakamana. Ufwile ukupita
muncende sha myunga, pamabwe ayatwa, mu lulamba ulwaba
pamulu, mumbali yafyulu, pamulu ukupita mumpili, pamulu
wamenshi; lelo enda na Lesa. Ee, mukwai. “Kuli ifyulu ifingi
ifyakunina, ukuninika,” mwalyumfwa ulwimbo lwakale, “lelo
ico cikamoneka icinono ilyo wafika kumpela yanshila.” Owe,
owe! Monenifye kuno, fyonse ifyabapo, lolesha kumishilwa
yamakasa yobe; tacakabe icikalamba.

…panuma…yakushipikisha, apokelele ubulayo.
Abaume, pantu ilyo abaume…balapa ku mukalamba

uwacilapo: kabili u mulapo wa…washininkishiwa,
ukushininkisha kuli bena ukutila iyi e mpela
iyakulwisha konse.

107 Mu mashiwi yambi, ilyo abaume balapa, nga baisa kuli
iwe kabili balapela umulapo, yena nimpela yakulwishanya;
namucetekela ico.

Umo Lesa—umo Lesa, pa kufwaisha mubwingi, oh,
mukufusha ukulangisha kuli bena impyani ukukana
pilibuka kwakupanda amano kwakwe, oh, ashininkishe
ico nomulapo:

108 Lesa alefwaya ukumulangisha. Ku kupanda amanoKwakwe,
Alefwaya ico. Ashininkishe ico ukupitila mumulapo, ukutila
wingakana ukukwata ukukana tusha palwa ico. Nomba loleni
apa.

Ukupitila muli fibili-…ifintu—ifishipilibuka ifintu,
umo—mu…tacingacitwa kuli Lesa ukubepa, nalimo

kuti twakwata icitalaliko icakosa, ababutukila kucubo
ku…ukwikatilila kuntambo iyabikilwa ifwe:

109 Cena mucine tacingacitwa kuli Lesa ukubepa. Ico e cintu
cimo. Bushe ico nacilungama? Nomba, tacingacitwa kuli Lesa
ukubepa. Fyena fyaba fibili. Intanshi, tacingacitwa kuli Lesa
ukubepa. Nomba, icintu icilekonkapo ni ici, ukutila Lesa
Umwine eka, uyo ushingabepa…Ukulenga cena ukuba
icapwililika, imiku ibili, Ena alapile pali cena, ameni,
ukutila Ena ali nokushininkisha uyu mulapo. Oh, ifyo caba
icikalamba…
110 Lekeni tubwelelemo nokumona ifyo umulapo uli. Bushe
mwalacita ico, pali miniti fye, pali miniti fye? Ukubwelela mwi—
mwi Buuku lya Kutendeka, Nalebelenga ico pano ubushiku
bumbi, chapitala 15 iya Kutendeka. Pano tuleya. Umfweni ku
mulapo uo Lesa alapileko, nga cakuti mulefwaya ukubelenga
icintu cimo icakumulenga ukumfwa bwino nganshi.

Panuma yaifi fintu icebo cakwa SHIKULU caishile kuli
Abrahamu mucimonwa, caletila, Witina, Abrahamu:
Ndi cishangu cobe, kabili…icilambu icikalamba
icapulamo.

111 “Ndi cishangu cobe.” Nga Lesa e cishangu cobe, ciwa ali
nokukupuma shani? Mwamona?Mwamona? “Ndi cishangu cobe,
kabili icilambu cobe icikalamba icapulamo.” Ninani? “Nine,”
Shikulu, “icilambu cobe icikalamba icapulamo.”

Kabili Abrahamu atile, Shikulu LESA, cinshi ico
mwalampela, pakumona ukutila Nshakwata umwana
kabili umubomfi wandi ni uyu Elieza uwaku Damasika?

Kabili Abrahamu atile…

Kabili Abram atile, Moneni, kuli ine tamwapela
ulubuto nangu lumo: kabili, moneni, uwafyalwa
mung’anda yandi e mpyani yandi.

Kabili, moneni, icebo cakwa SHIKULU caishile kuli ena,
aciti, Uyu takabe impyani yobe; lelo uyo uukafuma…
uukafuma mumala yobe eukaba impyani yobe.

112 Lesa alimwebele, imyaka amakumi yabili na isano
kunuma, ukutila Aali nokucicita ico. Eico Abrahamu atendeke
ukusunguka nomba ukutila, “Nomba, Shikulu, nikwisa,
musango nshi cili nokucitikilamo nomba? Kabili, mwamona,
Ndi nemyaka yakufyalwa umwanda umo.”
113 Nomba moneni, “Kabili Ena amuletele…” Apa, ici caisa.

Kabili alimuletele, nokutila, Lolesha nomba ukulola
kumuulu, kabili u nj ebe intanda, nga cakuti kuti
washipenda: kabili amwebele ukutila, Ifyo efikaba
ulubuto lobe.

114 Kabili libe takwetepo nabana nakalya, nemyaka yakufyalwa
umwanda umo. Atile, “Lolesha kumulu kulya ukulola kumyulu.
Bushe kuti wapenda shilya intanda?”
115 Kabili pano, pa Lupili lwa Palomar, nangu Ulupili lwa
Wilson, ntile, mu California, nga mulelolesha kuli cilya cikulwa
icikalamba umwaba ifyakubebetilako imyulu, uko wingasenda
ikalashi nokumona ba millioni imwanda umo nabamilioni
imyanda ibili imyuulu imintapenwa. Nomba, uletontonkanya,
amenso yobe kuti yamona ye ba mailoshi amakana ukutali,
mwamona, nalimo ba millioni babili, ba millioni abanono. Lelo
iyi myaka ba millioni umwanda umo ne myanda amakumi
yabili. Lolesheni fye, kuti mwamona muntanda shishinguluka
akasuba, kano fye shilye ntanda. Bamo muli bena bali
mupepi, kabili bamo muli bena balitaluka nganshi, kabili
nafimbipo. Lelo ukulolesha ukupita mu myaka ama millioni
umwanda umo na mama millioni amakumi yabili aya ncende ya
lubuuto, tontonkanyenifye ifyo cena cili, ifyo ulubuuto lwenda
mukwangufyanya. Kabili namillioni umwanda umo namillioni
amakumi yabili, mulandu nshi iwe tekuti upwishe nokubutuka
imilongo ibili muno mu chalichi, ikumo limi ukutamushapo,
pabula, efyo ipanga ba mailoshi efyo bengaba. Kabili kunse
kulya kucili imyeshi nentanda, kunse yaico.
116 Ulubuto lwakwa Abrahamu! Nomba, impendwa yabena?
Teti ucite ico. “Efyo ulubuto lobe lukaba.” Kabili kutikeni. Apa
epali icacitile ico.

Kabili acetekele muli SHIKULU; oh, kabili ca pendelwe
kuli ena kubulungami.

117 Tatalile atila, “Nomba, Shikulu, Ndi nokumweba ifyo Ndi
nokucita. Ndi nokucita icintu ica ifi-ne-fi. Kabili Nalacita ici,
nangu ico.” Ena—ena acetekelefye Shikulu, kabili calipendelwe
kuli ena ku bulungami, pantu Lesa efyo alandile. Ena alilapile
pali ico, ukutila Akacita ici.

Kabili atile kuli ena, Ine nine SHIKULU uwakufumishe
ku Uli ku…Kaldea, ukukupela ici calo ukuti
wingacipyana.
Kabili atile, Shikulu LESA, uko Nkeshiba ukutila Nka

cita ico, nkacipyana.
118 “Nomba, Nshakwata abana nomba. Lelo bushe kuti
Mwampela icishibilo icaba ngefyo?”
119 Namwishiba, Nshili kafwaya wa fishibilo, lelo Nalicetekela
mufishibilo. Ico nacilungama. Mwamona? Nga cakutila takwata
icishibilo icishimoneka icapelwa ku muntu, ileelo…
120 Mulandu nshi, emulandu wine abantu tekuti bacetekele!
balapitana, kabili abantu basendafye ifyamaka yapulamo muli
Baibele, kabili bena basendelefye…Nomba, u—umuntu alishile
nokutila, “Nalipusuka.” Icine cine. Ukuba, iwe tekuti—iwe

tekuti umutwishike. Ico nacilungama. Iwe tekuti umutwishike.
Umwaume aishile mumusebo, alikolelwe ngefyo engaba, na—
na fwaka mukanwa kakwe, nokutalantanta, alepunda ukutila,
“whoopee,” nokulaponta, nomupu onse. Aletila, “Nalipusuka,
pantu Nalicetekela.” Imwe tekuti…Ni cinshi ico mwalalanda
palwa ico? Tapali nangu cimo ico wingacita. “I chalichi candi
cilanyingisha. Ndi membala.” Cinshi ico uli nokucita palwa
ico? Tapali nangu cimo ico wingacita. Ico nacilungama. Ico
nacilungama bwino bwino.
121 Lelo inshila fye imo iyo wingalandilamo kupitila mu
cishibilo. Bushe ico nacilungama? Ico nacilungama nganshi.
Mulingile ukumona icishibilo, ukulangisha ico. Nomba, nga
cakutila cicetekelofye ceka, lyena icicetekelo tacicita ico.
122 Abrahamu acetekele Lesa, ico nacilungama, kabili
cabikilwe pali ena kubulungami. Lelo Lesa amupele icishibilo;
amusembulwile, nge cishibilo, icikakatikilo. Nomba, ulubuto
lwakwa Abrahamu lucili lulepokelela ukusembululwa. Bacitile
ico munkulo monse, mpaka—umweshi wafuminepo, amalango,
kabili u Mwana alishilemo. Kabili lintu u Mwana wakwa Lesa
aishile, Alibasembulwile.
123 Kabili umwana onse uwakwa Abrahamu alisembululwa
ileelo, te ku mubili, naku mutima. Mupashi wa Mushilo
asembulula umutima, aputula ifintu fya mwisonde,
nokukupanga icibumbwa cipya muli Kristu Yesu.
Ukusembululwa ku “ukufumyako inkanda iilebelela.” Abaume
fye ebengasembululwa. Abaume bonse ebali fye mucipangano.
Kabili namayo, uwaupwa, balemuletamo. Buleni, ileelo, nga…
Nomba Nshilelanda…
124 Pali banamayo abengi pano, kabili nabanamayo cintu
icisuma nganshi. Nga cakutila Lesa apele umwaume icintu cimo
icawamisha ukucila umwanakashi, nga Alicitile ico. Lelo Apele
umwanakashi.
125 Lelo cino calo cabanakashi. Eutungulula conse icintu.
Teimwe mwebafyashi bapang’anda mwebali pano; lelo
Ndepilibula kunse mwisonde. Tutile, baleka kafula
wafyakufwala umunono kulya kuHollywood, atampa ukuputula
imishishi shakwe, bamo abanakashi, moneni ifyo abakashana
baputula imishishi shabo munshila imo ine. Nangu, batampa
fshoni imo, mu mifwalile, kabili moneni bonse abakashana
bacita icintu cimo cine; abena Kristu nabonse, abetwa. Ico
nacilungama. Lyena li sonde lya mwanakashi.
126 Nga mwamona, balenga ifikope fya—fya mwanakshi
malaika. Takwaba icintu icaba ngefyo. Nangisheni icifulo cimo
mu Malembo. Malaika onse mwaume, te banakashi. Malaika
umwanakashi, mayo Maliya, na fyonse ifi fintu ifyaba ngefyo,
takwaba icintu icaba ngefyo. Sangeni icifulo cimo mu Malembo
apo yatalile ayalanda ukutila kwaliko Malaika umwanakashi.

Cena lyonse caba, “Mwaume.” Mikaele! Gabriele! “Afumishe
ulupanga Lwakwe.” Cena lyonse caba, “Mwaume, Mwaume,
Mwaume, Mwaume.” Ico nacilungama.
127 “Umwanakashi apangilwe pa mulandu wa mwaume, te
mwaume pa banakashi.” Mucine. Lelo bena, ifyo bena…
128 Ifyo efyo ciwa asendele, umwanakashi, mwibala lya
Edeni, ukuba icibombelo cakwe. Ena acili alemubomfya.
Ico nacilungama.
129 Te bapilibulwa, te bapilibulwa! Umwanakashi uyo umwina
Kristu, kabili umwanakashi umusuma, e cintu icawamisha ico
umwaume engasanga, kunse ke pusukilo. Lelo uyo uushaba
bwino, e cabipisha ico engasanga, kunse…Ico nacilungama.
130 Solomoni atile, ukuti, “Umwanakashi umusuma ali libwe
ilyauma umutengo mu cilongwe ca mwaume, lelo uyo umo
uushalungama menshi mu mulopa wakwe.” Umulopa wakwe e
mweo wakwe. Kabili cinshi cimbi icakucilapo ico engakwata
ukucila amenshi mu mulopa? Yena kuti yamwipaya.
131 Nomba moneni, Lesa alelanda kuli Abrahamu. Nomba
moneni.

Kabili atile, Shikulu LESA, nomba Nalaishiba shani,
ukutila Nka ba imyani kuli cena?
Kabili atile kuli ena, Mbulilapo ing’ombe iyamyaka

itatu iyakufyalwa, kabili ne—ne mbushi iikota
iyamyaka itatu iyakufyalwa, ne mpaanga iilume
iyamyaka yakufyalwa itatu, ne nkunda shibili,
nenkondo kondo iyaice.

132 Apa yaleya. Moneni cena nomba.
Kabili sendele fyonse ifi, nokufyakanya pakati,

nokushintilikisha icipandwa cimo kucibiye:…(Oh,
owe, we—we bupilibulo we ubo ici cakwata!)…lelo
ifyuni ta akenye.

133 Nomba aputwile ing’ombe iikota iishakwatapo umwana
nembushi, nefintu, pakati, nokushintilikisha ifipandwa, cimo
kucibiye, ukulangisha ukutila fyena kuti fyasuntinkana
ukufuma kunkulo imo ukuya ku ibiye. Lelo inkunda, nefintu,
ena tabapandwile.

Kabili ilyo ifyuni fya mulwelele fyaleisa panshi pa
nama shafwa, Abrahamu alefitamfya.
Kabili ilyo akasuba ka wile, utulo utukalmba

twaponene pali Abramu; kabili, kabili imfimfi
yakutinya yaponene pali ena.
Kabili atile kuli Abramu, Ishiba mucishinka ukuti

ulubuto lobe lukaba…ulweni mu calo ico icishili
caluko, kabili ba kababombela; kabili bakabacusha
pamyaka imyanda ine:

134 Lesa alelandila kabela, kuli Abrahamu, ukutila
ukuya kufinshikululwa fyafinshikululwa fyafinshikululwa
fyafinshikululwa bakekala mucalo iceni, imyaka imyanda
ine, bakacushiwa. Alilandile inshita, bwino bwinofye, inshita
cikaposa. Nomba lolesheni.

Kabili na cilya calo, abo bakabomela, Nkabapingula:
kabili panuma bakafuma nefyuma ifingi.

135 Balicitile. “Kabili imwe muli…” Moneni. Ndelanda palwa
mushilo…Moneni. Kabili ukwabula nangu…Ukwabula
icakucitapo! Cinshi?

Kabili u kaya kuli wiso mu mutende;…(Ameni!)
…iwe ukaya kuli bawiso mu mutende; kabili iwe uli

no kushikwa mumushinku obe uwabukalamba.
136 Tekutila, “Nga cakutila iwe uli nokucita ifintu fimo.” Lelo,
“Ine nalicita Ico kale, ukubikapo icishibilo.” Ameni! Oh, owe!
Nalinaka icine cine, ilyo Nasenda ici, npaka imishipa yandi
iletoloka panshi napamulu mumbili wandi, efyo cilemoneka.
Lintu Natontonkanya pali bulya ubulayo, oh, munyina!
137 Nacilaeba umukashi wandi muno lucelo. Naloleshe palya,
kabili Natile, “Wemutemwikwa, nawishiba…” Nalelanda pali
munyinane—munyinane na bena, ifyo ababo—ababo abana…
Rabekah uyu, uwaleya mukuba namayo umwaice. Kabili—kabili
Natile, “Ndefwaya ukwesha ukufuma muno, ilyo talaingila muli
lino isukulu, nafimbipo,” kabili ukutwalilila nga filya. Kabili
Natile, “Namwishiba, tatwaba abana nakabili.” Natile, “Nshili,
nangu cibe fyo.” Natile, “Namwishiba, Ndi nokuba amakumi
yane na mutanda ili line fye.” Natile, “Nde—Ndeya ndeba
umwaume umukote.”
138 Lelo, oh, owe, nomba ilyo amano yandi yapela kuno
kumulapo walaiwa kuli ine, lyena fyonse filya filafumapo lyena.
Ine fye…Ifintu fyonse filamonekafye ifyaibela. Nombamoneni,
“…munshita isuma iyakale.”

Lelo munkulo iyalenga cine bakesa bwela nakabili:
pantu amampulu ya bena Amori tayalati yesule.

139 Lesa, apangile ubulayo Bwakwe. Lesa abupele kuli
Abrahamu, ukwabula ukubikapo nangu cimo. Nomba moneni,
lintu Alandile ici. Oh, apa pali icikope icisuma, nga kuti
twakwata inshita iyakucipwisha, ilyo tatulafika mukupwisha
ici, icikope ico Lesa apangile. Lolesheni.

Atile, “Kabiye ka Ndeteleko ing’ombe iikota iyamyaka
itatu.”
140 Moneni, “fitatu.” Ifintu fyonse muli Baibele fyaba fitatu.
Fitatu ifisuntinkana kuli cimo. Mwamona? Taata, Mwana,
Mupashi wa Mushilo; te ba Lesa batatu. Umo! Icicetekelo,
isubilo, nokutemwa; te fintu fitatu ifyapusana, lelo ubukankala
bonse ubwa umo: ukutemwa.

141 Nomba, kanshi, kulya kwali ukulungamikwa, ukushishiwa,
ulubatisho lwa Mupashi wa Mushilo; tenshita shitatu, temilimo
itatu iya kusenamina, lelo umulimo umo mufyakulangisha
ifyapusana pusana. Umupashi wa Mushilo umo wine wali na
Luther, mukulekelelwa; wali muli Wesley, nokushishiwa; mu
Chalichi nomba, mulubatisho lwa Mupashi wa Mushilo. U
Mupashi wa Mushilo umo wine! Te Mipashi ibili iya Mushilo;
u Mpashi wa Mushilo umo wine!
142 Inyanje iinono iyaishile pano, mucintu cakubalilapo,
kabili umulimi aliloleshe kabili alimwene utwaletula utunono
tulefuma. “Cawama!” Alisangalele. Panuma yakashita, filakota
nokuma, kabili nenyanje shakwe yalitwalilile. Muli yena,
ubumi bumo bwine ubwali munyanje iyi, panshi apa pamupeti
wakubalilapo, uli muli wena muno muli motoka nenseke, imo
ine fye. Yatwalililepofye, nokutwalililapo, nokutwalililapo,
nokutwalililapo.
143 Kabili ifyo efyo ne Chalichi, kuli bulya Bushiku
ubwapwililika ilyo Yesu akesa. Mwamona? Mupashi wa Mushilo
Umo wine, icintu cimo cine, inshita fye iyapusana pusana.
144 Nomba, mukusela kwa Ici, moneni. Buleni ing’ombe iikota
iishakwatapo umwana, imbushi, nefintu fyonse, filingile ukuba
imyaka itatu. Inshita shitatu ishapusana; butata, ubwana, u
Mupashi wa Mushilo. Mwamona? “Imyaka itatu,” ifintu fyonse
fyali imyaka itatu; capilibwile, Taata, Mwana, Mupashi wa
Mushilo. Lesa umo wine uwali muli ilya nshita, ali muli iyi
nshita, pesamba ya ilya nshita, kabili ali nokuba cimo cine.
Lesa fye Umo; inshita shitatu. Te ba Lesa batatu; inshita shitatu
ishakwa Lesa umo wine!
145 Lesa Umo wine, ali mu Ntumba ya Mulilo, ali muli Kristu
Yesu. UmoWine, muli Kristu Yesu, muli imwe. Ico nacilungama.
“Lesa muli imwe, isubilo lya Bukata.” Bushe ico nacilungama?
Ulubatisho lwa Mupashi wa Mushilo ukwikala mu muntu
nomba, iwe waba (cinshi?) abana bakwa Lesa.
146 Ilyo Lesa aikile, afimba nacisunguMaliya, AaliMweo.Kabili
u Mweo wakupile nokupanga Akabulungwa ka Mulopa pa
Lwakena.
147 Uuli onse alishiba, nomba, ukutila akabulungwa ka mulopa
kafuma ku (cinshi?) umwaume. Bushe ico nacilungama? Umweo
bwaba mukabulungwa ka mulopa, kabili akabulungwa ka
mulopa kafumina ku mwaume, teku mwanakashi. Kabili uko
eko umweo waba, mumenshi ya mwaume.
148 Moneni, nomba Lesa Umwine eka aishile mwifumo lyakwa
nacisungu Maliya, nokuipomba Umwine mu Kabulungwa ka
Mulopa akapangwa. Alleluya!
149 Uyo e mulandu wine twakwatila u Mweo wa Muyayaya.
Nomba ilyo a Kabulungwa ka Mulopa, pamulandu wa lubembu,
walashilwe nefumo, nokukontoka, kakakwile Lesa kulya. Kabili

catobele akabulungwa ka Mulopa nokutusamba, nokutuleta mu
Mwine eka, ku Mupashi wa Mushilo. Mwacimona ico. Kabili
nomba tuli bana bakwa Lesa, iciputulwa cakwa Lesa. Bulesa
Ubwine bwikala mu wacetekela onse. Umuntu onse uwafyalwa
ku Mupashi wakwa Lesa aba ulubali lwakwa Lesa.
150 E mulandu wine acetekela mu Cakupapusha! E mulandu
wine enga cetekela mucintu icili conse! Mulandu nshi cabela
ifi? Muli ena mwaba iciputulwa cakwa Lesa, icapombwa
muli ulya umubili uufwa kulya; ilyo kuli ulubembu nefintu
fyonse ifyashala, icapanga uyu mubili. Lelo mukati mulya,
umulimo umo uwakwa Lesa eka, ukupangwa cipya cipya walisa
ukupitila mulya; pa kusumya kwa Mulopa Wakwe Umwine,
nokufumyapo ulyo mulopa uwali mulya, nge nshila, nokuubika
kumbali, nokwingila muli uyu muntu umubembu. Nokubika
muli ena isubilo ukutila kuti afwila palwa Ico, kabili nga fintu
engeminina palya. Landeni kuli ena; mucine, ena alicetekela Ico!
151 Yesu atile, “Ifi fishibilo fikakonka abo abacetekela: mwi
Shina Lyandi bakatamfishamo ifiwa; nokulandila mundimi
ishipya; bakekata insoka; nangu ukunwa ifintu; nangu bakabika
indupi shabo pabalwele, bakondapwa.” Yesu efyo alandile.
152 Mulandu nshi? Ena asanguka iciputulwa Cakwe. Ee,
mukwai. Lesa epo ali. Akaleta icintu ici conse. Akapanga inshila.
Ilyo tapali inshila, Alapanga inshila. Kabili umuntu uuli onse
uyo wacetekela muli Ena, acetekela icintu cimo cine; ena alingile
ukucita, ena cilundwa cakwa Lesa. Afyalwa kuli Lesa. Ena
mwana mwaume wakwa Lesa, nangu umwana mwanakashi
wakwa Lesa. Kabili tekuti acite icintu cimbi, pantu Lesa alifye
pamo naena. Abafye iciputulwa cakwa Lesa.
153 Lolesheni. Ifintu fyonse ifyoLesa aali, muNtumba yaMulilo,
Ena aitulwile mu Mwana, Yesu Kristu. “Muli Ena mwaikele
umwisulo wa bu Lesa mumubili.” Bushe ico nacilungama?
Baibele yalilandile ico. Lesa, L-e-s-a, Mwine eka, Yehova, Umo
uwa Maka, i Cakucinga, icishangu, yonse amashina ya bulubulo
Bwakwe, ifintu fyonse ifyo Ena aali, Ena aitulwile muli Yesu
Kristu.
154 Kabili Yesu Kristu, uwafyelwe ukufuma mukabulungwa ka
Mulopa. Kabili icishangu capanse ya Kabulungwa, Icine ceka,
icaba ama billioni ukutamusha ama billioni ubunono ukucila
ifyo ilinso lya muntunse wingamona, lelo ulya wali mubili,
Shikulu Yesu. Mukati ka ulya mwali Lesa Umwine. Aipombele
Umwine eka ukushinguluka akabulungwa ka Mulopa, pakutila
engabula u Mulopa Wakwe Wine nokutobaula u Mulopa Wakwe
Wine, nangu—nangu uku Cipela apabula umutengo; ukutila
ifwe, ukupitila mukutobaula ukwa kalya akabulungwa ka
Mulopa, ku mibili yesu iyamfwa, lintu Cena catobeka, kabili
umweowesu ulafuma pano ukuya kunse, ukupitila mu bulubulo,
ubwa—ubwa Mulopa untu Lesa alefwaya, kuti twaletwa muli

ulyo Mubili kabili ukuba iciputulwa cakwa Lesa Umwine eka,
ngo mwana wakwa Lesa.
155 Munyina, nga kuti waumfwa Ico, mucine cili nokukucita
bwino. Ndakabila ukutila Ningakwata inshila imo iya ku—
ku mulangishafye ifyo cena cili. Tontonkanyenifye pali Lesa,
Yehova, ukwika mwifumo lya mwanakashi, alimufimbile.
Iseni mukati, nomba, u Mupashi, kabili Aali mulya. Ena
ni Cinshi? Ena ni Kabumba, Umwine eka. Ena apangile
umwanakashi wine kabili—kabili ifumo ilyo Alimo lilya line.
Lesa aipangile Umwine mumunono, aishileika nokwingila muli
aka Kabulungwa ka Mulopa. Kabili Atendeke ukukula icintu
cimo uku Mushinguluka. Bushe cali ni cinshi?
156 Mwamona, cinshi—cinshi icalengele ici cintu kunuma kulya
mukutendeka? Umulopa. Umulopa, umweo wali mu mulopa.
Kabili kunuma kulya ecalengele cena, mukutendeka. Nomba,
pakucifumyapo, Lesa Umwine alingile aika.
157 Kabili Ailengele Umwine umunono sana. Aishile mwifumo
lyakwa Maliya, nokuilenga Umwine, icibumba, ico icali
Kabulungwa ka Mulopa; takwali umuntu, iyo, takwali nangu
cimo palwa Cena. Alengele aka Kabulungwa ka Mulopa. Kalya
Kabulungwa ka Mulopa kasunkile kuli kambi, kambi, kabili
imishipeshipe yonse nefintu fyonse fyatendeke ukulaisamo.
Kabili Lesa, Umwine eka, aikele muli ici, ukupanga ihema,
kabili Aikele muli Kristu.
158 Ulya palya Lesa, alaenda enda. Atile, “Ine na Taata Wandi
twaba Umo. Taata Wandi aba muli Ine.”
159 Atile, “Tulangisheni nomba Taata.” Filipi atile, “Nangisheni
Taata kabili cena calanjikusha.”
160 Atile, “Filipo, Ninkokola naiwe, kabili tawa Njishiba?”
Atile, “Lintu wa Mona, ninshi wamona Taata. Kabili mulandu
nshi ulelandila ukutila, ‘Nangisha Taata’? Ine na Taata twaba
Umo. TaataWandi ekala muli Ine nomba. Te Ine momba imilimo;
ni Ena uwikala muli Ine, uyo ubomba umulimo.” Oh, owe!
161 Bushe kuti Naeba shani umuntu ifilubene nankwe? Kuti
Namweba shani ifyo ifyatanshi fyakwe fikaba, imyaka ikumi,
nangu ifyo ena aali imyaka amakumi yane iyapitapo? Te ine.
Alleluya! Ni Uyo wikala muli ine. Uyo waishileika kabili,
ukupitila mu Mulopa Wakwe, andetele ukuba mwisenge pamo
Nankwe. Alleluya! Amaboko yandi kuti yacita shani icintu icili
conse, kukundapa abalwele? Yena tayakwatapo amaka nangu
yamo. Te ine. Lelo ni Ena, uwikala muno, eucita ici.
162 Musango nshi uyu umuntu engashimikilamo i Mbila nsuma?
Tekuti ashimikile i Mbila nsuma; tamwaba nangu cimo muli ena
icakucita ico. Ena mubembu ku cifyalilwa. Lelo Lesa aishile
ika nokwikala muli ena, amulengele ukuba umwana wakwa
Lesa, kabili ena ashimikile i Mbila nsuma. Ninshi yalenga

ukuti acetekele i Cebo? Pantu Lesa wine, uwapangile i Cebo,
aleshimikila ukupitila muli ena.
163 Ifyo Ndecimona! Bushe mulecimona? Ico cili palya.
Lesa Wine, uyo walembele i Cebo, aliba mu muntu, atile,
“Ico Cishinka. Nshilesakamana ifyo uuli onse alelanda. Ico
Cishinka.” Ico cili apa. [Munyina Branham alisho munwe
wakwe—Kale.] Lesa, mu muntu, aleshiba i Cebo Cakwe
Umwine. Alleluya! Ico ecipwisha ico. Lesa, muno!
164 “Cetekeleni ifintu fyonse. Subileni mufintu fyonse.
Shipikisheni ifintu fyonse.” Bushe ico nacilungama? “Amalembo
yonse kuputwamo kwakwa Lesa.” Lesa ewalembele Ico.
165 Ilyo Lesa aisa muno, Lesa alishiba i Cebo Cakwe Umwine,
atila, “Icine cine, Ico e Cine.” Nomba, nga waya muku Cipilibula
kuncende imo, ico cili pakati kaiwe na Lesa. Lelo Lesa aleshiba o
CeboCakweUmwine. Ameni. Oh, ifyo ico cilenga ifwe ukumfwa,
i Cebo cakwa Lesa icaputwamo! Moneni.
166 Nacimumfwa ulya kashimikila umunono umu Nazarene
mu New Albany, muno lucelo, abula ulubali lumbi ulwa
Ico. Munyina, Ndepilibula ukutila icine cine acicilambalika
palya, pamo, palwa, “Amalembo Yonse yapelwa ukupitila
mukuputwamo.” Ee. Yena efyo yaba.
167 Nomba, Lesa alipanga ubulayo, kabili Aebele Abrahamu
ifyo Ali nokucita. Asendele umulapo Wakwe. Alapile pali Ena
umwine; tapaba uwacilapo. Eico Lesa Umwine eka…
168 Fyonse ifyo Aali, mu Ntumba ya Mulilo, efyo Aali
muli Kristu Yesu, pantu Lesa, Baibele itila—Baibele yalanda
ukutila Lesa alifumishepo…Namwishiba ico mucita, ilyo
twafumyamo icintu icili conse? Aitulwile Umwine muli Kristu.
Tontonkanyenifye, Lesa aitulwile Umwine muli Kristu. “Kabili
Kristu tatontonkenye ico ukuba icakusompola ukulingana na
Lesa,” pantu Aali ni Lesa.
169 Ico e cintu ico ba Mwipailepo, “ukonaula ubushiku bwe
sabbata; ukuipanga Umwine Lesa.”
170 Kabili Aali “Shikulu we Sabbata,” kabili Aali ni Lesa,
Emmanuele, Kristu! “Lesa, muli Kristu, alewikisha isonde ku
Mwine eka.” Nomba, nefintu fyonse ifyo Lesa aali, Aitulwile
muli Kristu.
171 Kabili ifintu fyonse ifyo Kristu aali, Aitulwile mu Chalichi.
Eico bushe tamulemona ifyo…
172 Kristu, te mulandu ifyo bakasambilila wamasambililo
yamipepele balanda, Ena acetekele Taata. Bushe ico
nacilungama?
173 Batile, “Alifulungana!” Batile, “Ni Belesebuli! Ni ciwa!”
174 Atile, “Iwe kuti watwalililapo neco nomba, ukulanda palwa
Ine. Lelo lintu Mupashi wa Mushilo akesa, taufwile ukwesha
ukucita ico.” Mwamona?

175 Pantu, Kristu alicetekele Taata. Temulandu ifyo
bakasambilisha balandile balandile, Alicetekele Taata.
Bushe ico nacilungama? Pantu, Lesa aitulwile Umwine muli
Kristu, kabili Bulesa bwali muli Kristu. Whew! Ndesubila
namucumfwa.
176 Kabili, nomba, ifyo Kristu aali, Aitulwile mu wacetekela
uwa Mupashi wa Mushilo. Eico, te mulandu ifyo uuli onse
alelanda, acetekela fye i Cebo cakwa Lesa. Mwamona, alingile
ukucita ico, pantu, fyonse ifyo Kristu aali, fyonse ifyo Lesa aali,
fyali muli Kristu; kabili fyonse ifyo Kristu aba, fyaba muli iwe,
wewacetekela.
177 Kristu teti akwebe icintu cimo, waiminina palya noku
Cikana. Ena tekuti abwekeshemo i Cebo Cakwe. Tekuti
alande…Nomba, kuti Natila, kuti Nalanda icintu cimo; natila,
“Ukuba, Munjeleleko. Nshacipilibula ukucilandila muli uyo
musango.” Lelo, Ena tekuti. Afwile aikala nafintu Alanda. Ena
ni Lesa. Tapanga ifilubo, kabili Alingile ukwikala nefyo Alanda.
[Tapali mashiwi pali tepu—Kale.]…Lesa, kabili Uyo ushipanga
ifilubo, Ena alingile ukwikala nefyo Alandile.
178 Lesa apangile umulapo, alaile Abrahamu, nokulapa pali
Ena uwine, ukutila, “Ndi nokukupususha pamo nolubuto lobe
ulukesa panuma yobe.” Bushe ulubuto lwakwa Abrahamu
nilwisa nomba? Ninani uwakwata ici mucine? Ninani akulwa pa
mufula uyu?
179 Te onse fye Tom, Dick, na Harry. “Te bonse abalanda kuli
Ine ukutila, ‘Shikulu, Shikulu,’ bakengilamo, lelo uyo ucita
ubufwayo bwakwa Taata uwaba mu Muulu.”

Kabili Ubu bufwayo bwakwa Taata. Ici e Cebo Cakwe.
180 “Abengi bakesa kuli Ine, pali bulya bushiku, nokutila,
‘Shikulu, bushe Nshaseseme, nshashimikile mwi Shina Lyenu?
Bushe Nshatamfishe ifiwa mwi Shina Lyenu? Bushe Nshacita
fyonse ifi fintu mwi Shina Lyenu?’” Atile, “‘Fumeni pali Ine,
mwebakabomba ba mampulu. Nshamwishibe nokumwishiba.’”
181 Umuntu alapanga ifya kumfwa umfwa, namasambililo
yafyamipepele, naku Malembo; kabili ukwesha ukusambilisha
Amalembo nokubika ubwilulo bwabo abene kuli Yena,
nokulanda filya fintu kulya. “Kabili ukukwata imimonekele ya
bukapepa, nokukana Amaka yabuko.”
182 Atile, “Munshiku shakulekelesha, bakaba bacintalika,
abatumikwa, abatemwa ukwangala ukucila ukutemwa
Lesa; abatoba ifipangano, ababepesha ubufi, abashakwata
ukuiteka, abasusha balya abasuma,” ababashenteka bena,
ukubeta ifintu fyonse. “Ukukwata imimonekele ya bukapepa,”
bakashimikila, ba membala, “ukukwata imimonekele ya
bukapepa, lelo ukukana Amaka yabuko.” Efyo caba. Atile,
“Kubamusango ifi talukeniko. Pantu aba ebaba nga balya abaya
ing’anda ne ng’anda, nokutungulula abanakashi abawelewele,

ukutungululwa nolunkumbwa ulwingi, imisango yonse iya
fyalunkumbwa.” Ukuba, bena balabilikisha ku kantu konse
akanono akaisa.

183 Lelo umwina Kristu uwafyalwa cipya cipya alishiba apo
aiminina. Takuli nangu cimo icingamusesha. Baleya mukutonta
ku Kalbale. Kwaliba bakapashanya munshila, ico nacilungama,
lelo, munyina, ico cilelangishafye ukutila kuliko umuntu umo
uwakwata ico mucine. Twalikwata ama dolla yabifi nayabufi,
lelo cilelangisha ukutila kwaliba dolla yacine. Ikalafye naco.
Ciseshe ukuya kuntanshi.

184 Abrahamu, “Panuma yakushipikisha!” Alishipikishe ico,
ubulwi ubukalamba ubwakucushiwa, nafimbipo. “Apokelele
ubulayo, panuma yakushipikisha.”

185 Atile, “Nga filya Yane na Yambre bakene Mose.” Ukuba,
lolesheni ifyo Yane na Yambre bengacita. Bena bali mupepi
nokucitafye ifintu fimo fine ifyo Mose acitile. Lelo kwali fye
icintu cimo ico bafililwe ukucita. Bafililwe ukundapa abalwele.
Ico e cintu fye ceka icalangishe ubupusano pakati kabo. Mose
aleposa inkonto yakwe panshi, yasangwike insoka; nabena
balicitile ico. Kabili—kabili Mose aitile impantila pe sonde; efyo
nabo balicitile ico. Kabili Mose aleita ifipute pe sonde; kabili
efyo nabo balicitile ico. Lelo bafililwe ukucifumyapo. Bena
balebetafye, lelo bafililwe ukushitamfya ukuya. Lelo, Mose ena,
alelangisha ukutila Lesa ni kondapa.

186 Kabili ipusukilo, bena…ukupashanya kwe pusukilo,
kwapatwile inama muli fibili. Icili, uuli onse alishiba ukutila
ing’ombe iikota iishilakwatapo umwana ne mbushi ne mpaanga,
nafyonse filya, fyali ifipasho ifye pusukilo. Pantu cali ukupitila
mwilambo lyakusumya kwa mulopa wa mpaanga ne mbushi
ne ng’ombe shilume ne ng’ombe ishikota ishishilakwatapo
umwana, nafimbipo; ukulekelelwa kwa membu.

187 Lelo, ilyo aishile ku nkunda, umuntu onse muno alishiba
ukutila inkunda shali musangulo kukulwala. Uwafibashi
apele inkunda kukulwala kwakwe. Icuni cali umusango
umo uwamusangulo wakulwala. Kabili lintu kwali ukutuputula
pabili, iyo, mukwai, twalilifye cimo cine. Tekuti tupashanishiwe.
Takuli nangu…Takuli nangu cimo icingaposha kano Lesa.
Mwamona? Cena cali cimo cine mu Cipangano ca Kale. Atile,
“Nine Shikulu Uundapa amalwele yenu yonse.”

188 Imwe kuti mwaya kunse nokucita nga bumbi munda,
ukutila, “Oh, Nalipususuka. Ubukata kuli Lesa! Ee, mukwai.
Nin Cikwata.”Nalimo ulebepa. Lelo, munyina nga yafika inshita
iyakutila nga naulwala, kabili nga waundapwa nangu iyo, ico
cilailanga fintu caba. Ico cilelangisha nga cakutila walikwata
icicetekelo cimo, nangu iyo. Bushe ico nacilungama?

189 “Oh,” mwatila, “Nshacetekela Ico!” Mucine, tawacetekela.
Tamwaba nangu cimo muli iwe icakucetekela naco
mucakubalilapo.

Moneni, nomba, mwamona. Kanshi, “Mwiesha,” atile,
“mwipatula ici.”
190 Nomba mona icacitike ilyo alangishe ifi fikonsolwelo.
Alangishe ukutila kukaba inshita ilyo bena baka—bena
bakapatukana, ishi nshita, isho amalango nokusenamina
fikapatukana, panshita imo. Aputwile inama muli fibili.
Alicitile fyonse ifi.
191 Elo nomba afika pa nkunda, kukuposhiwa. Lelo Ni Umo
wine.
192 Kabili lolesheni, pesamba lya—pesamba lya Cipiangano
ca Kale kulya, ilyo Yane na Yambre baiminine kulya, Mose
aleposa panshi inkonto yakwe, nokupilibukila munsoka; bena
balecita ico, nabo. Mose aleita impantila; baleshita, nabo.
Ifyakupashanya!

“Ukuba, natwingila muli ili ibumba limbi ilishapatululwa.”
193 Lintu caishile kukundapwa kwamaka yakwa Lesa, Mose
aleundapa, nangu ukufumyapo ifipute; lelo balifililwe. Balilwele
nabo, abene, nangula. Bena balifililwe ukufifumyapo. Bena
tekuti bacite ico. Batile, “Uyu e munwe wakwa Lesa.” Kabili
bafililwe ukucita ico. Eico, mwamona, ubundapishi bwamaka
yakwa Lesa tekuti bupatulweko. Caba ukutila Ena e Umo fye
uwingondapa.
194 Ciwa takwata amaka nangu yamo ayakundapa; tatalile
acitapo ico, nangu, tekuti ondape. Ena tekuti ondape.
195 Lolesheni. abasambi bakwa Yesu balile nokumona umuntu
umo aletamfya ifiwa. Batile, “Twalimwene umo uwaletamfya
ifiwa. Kabili tatukonkele, kabili twalimuleseshe.”
196 Yesu atile, “Mwicita ico. Takuli umuntu, uwingacita
icisungusho mwi Shina Lyandi, uwingalanda mukwanguka pali
Ine. Uushili naifwe ninshi aletulwisha. Kabili uyo uushilongana
naifwe, alasalanganya.” Bushe ico nacilungama? Alishibe, nga
cakuti umwaume ulya alekwata ifyalefumamo, pakutamfya
ifiwa, alingile ukukwata icicetekelo icakosa muli Lesa nga
teifyo ico ciwa tekuti cimone ico. Ico nacilungama. Alekwata
ifyalefumamo. Abengi balesa nokutila balecita ico, ilyo
kanshi tabalecita. Lelo uyu mwaume alekwata ifyalefumamo.
Alefitamfya mucine, eico Yesu atile, “Ena alingile ukukwata
icintu cimo ica bulesa pali ena, nga teifyo tekuti acite ico.”
Cisuma, alikwete ifyalefumamo.
197 Yamoneni, ayashingapatulwa, amalambo yalya! Ilya
inkunda, ne nkondo kondo, ee, mukwai, tafyalepatululwa.
“Wiyaputula pakati.” Lelo, “Putula ifyo pakati,lelo
ufishintilishe kufibiye,” pantu amalango nokusenamina

fikasuntinkana, cimo pacibiye. Lelo, te kundapa; cikaba
cimo cine inshita fye yonse. Mwamona? Ico nacilungama.
“Filekenifye mumusango fyabelamo.”
198 Nomba moneni. Oh, mwe! Ilyo talacita ici…Abrahamu
alipeye inama nokushilambalika palya, kabili acitile
mumusango Lesa amwebele ukucuita, eyo kwaishile fita.
Atamfishe ifyuni ifyaleyapo. Kwaishile fita, ifyubi fyalile
mukulala, nafimbipo. Icabipisha…
199 Icintu cakubalilapo, Lesa abikile Abrahamu mutulo.
“Nomba, Abrahamu, iwe taukwete icintu nangu cimo icakucita
neco. Nangula iwe, nangu ulubuto lobe ulukakonkapo, iwe tauli
nokukwata icintu nangu cimo icakucita ne pusukilo lyobe.”
Tontonkanya pali ico.
200 Lesa aebele—aebele Adamu ukutila, “Nga cakutila waikata
ici icimuti, uli…Nga walya ukufuma Apa, uli nokuba no mweo.
Nga walya ukufuma kuli cilya, ukafwa.” Uyo e mulapo. Nomba,
niwe, naukwata icintu ici pantanshi yobe “Nga wacita ici, nga
wacita ico, uli—uli nokufwa. Nga waikala kulya, nga walya Ici,
ukaba nomweo.” Eico, nomba, Adamu alile ukufuma kuli ici,
kabili alifwile.
201 Ukusenamina kwaishile, nomba Lesa apangile icipangano
ukupitila mukusenamina. Kabili, lintu Acitile ico, abana bakwa
Israeli emulya mu Egypto…Lesa alilanda kale, ukupitila mu
Cebo Cakwe, ifyo Ali nokucita. Ali nokubafumya. Kabili Lesa
aliba uwashingamwa ku Cebo Cakwe. Lelo nomba lintu Lesa, ali
uwashingamwa pa Cebo Cakwe, aile kulya nokutuma kalubula,
Mose, ukusenamina kwapele ico, Mose alishile aletungulula
abana ba Israele, ilyo bafumine nankwe, aile mumatololo,
atile, “Oh, tupele icakucita. Tulefwaya ukuipangila akabungwe,
kabili tulefwaya mutupele icintu cimo icakucita. Natuipangile
icintu cimo icaba ngefyo. Tupele ifunde ilyakusunga.”
202 Ukufuma 19 eyali impuso iikalamba nganshi iyo Israele
apangilepo. Ilyo ukusenamina kwapele ipusukilo, lyena
balefwaya icintu cimo icakucita, ukuti wingalinga ukucikwata
ici. Lesa alilapile kale kuli Abrahamu, ifyo Ena ali nokucita.
Batile, “Lekeni tukwate amalango.” Kabili ifunde talyatalile…
Takwali nangu umo uwatalile ukucisunga. Bena tabatalile
ukucita.
203 Yesu aishile mukufikilisha amalango, kabili ukusenamina
kwapele Kapususha nakabili. Ico nacilungama. Pantu, Lesa
alilapile, alleluya, ukutila Aali nokupususha Abrahamu no
Lubuto lwakwe.
204 Kabili kuti Acita shani ici, nabacisanguka, inkosa mitima,
imyuma nkonso, ee, abantu abo abashingomfwa, nangu icintu
cimo? Balikwete amasambililo yabo yonse ayamipepele nefintu
fyonse ifyashala. Atile…Musango nshi Aali nokucicitilamo
ici? Uyu umo ali nokusenda ici; kabili ici cili nokusenda

ico. Kabili Lesa alelolesha panshi nokumona ama chalichi
muli buno bushiku, ifyo balongene bonse capamo, nafyonse
ifi ifiko nefintu. Alingile ukupanga inshila, pantu Alilapile
ukutila kuti Ali nokucita ici. Te ba Yuda fye beka! Atile,
“Muli iwe emo imikowa yonse iya pesonde ikapalilwa,” umu
Yuda, Umwinafyalo, nabo. “Nketa Imbuto.” Alleluya! Oh, owe!
“Nkacita ici.” Kabili muli buno bushiku…

Ulubuto lwakwa Abrahamu ni cinshi?
205 “Abrahamu acetekele Lesa.” Aka Kabulungwa ka
Mulopa akanono, iciputulwa ca Kena, cali, mu cinshingwa,
ukulakonkoloka pali Abrahamu. “Acetekele Lesa; capendelwe
kuli ena kubulungami.” Lesa aitile Abrahamu ku kusenamina
kwa kuiteka, te pa mulandu ali ni Abrahamu. Ali fye umuntu.
206 Nomba lolesheni. Kabili cila umo uwa mubana bakwa Lesa
aitwa mumusango umo wine. Iwe tekuti uipusushe wemwine.
Tapali nangu cimo ico wingacita. Nga cakutila uli mubembu,
tekuti wise kuli Lesa kano Lesa akwita. Yesu atile, “Takuli
umuntu uwingesa kuli Ine, kano TaataWandi amwita. Kabili ilyo
Taata amwita, fyonse ifikesa, Nkamupela u Mweo wa muyayaya
kabili nkamwimya pa bushiku bwakulekelesha.”
207 Lesa, kukusala ukwasansama ukwasansama, alita ulubuto
lwakwa Abrahamu.
208 Nomba, nga ulyo musango wa Mweo uwali mukati ka
alya kabulungwa ka Mulopa kali pali Abrahamu, uwaitile
ifishingacitwa, ifingacitwa, ailtile ifishingacitwa ukubako,
pantu Lesa alilandile ico, Ulubuto lwakwa Abeahamu bantu
bashani?
209 Oh, mwi—mwipusa ici. Napapata mwicita ico. Nde
Cumfwa ukwisa ukufuma pamulu wa mutwe wandi. Lolesheni.
Lolesheni.
210 Nomba, nga uli lubuto lwakwa Abrahamu, tekuti ukansane
na Lesa. Ulubuto lwakwa Abrahamu ciputulwa ca Mupashi.
Pantu, Lesa apele Abrahamu icishibilo cakusembululwa,
ukuputulako umubili, ukuba inte ukutila Alimupokelele. Muli
shino nshiku shakulekelesha, alibula Mupashi wa Mushilo
nokusembulula uwacetekela onse, uwakuputula ukufumyapo
ukutwishika konse nokukana cetekela, ukucetekela i Cebo
cakwa Lesa caba icasanguluka kabili ica mushilo, kabili
Cena Cine. Ukusembululwa; ukuputula ukufumyapo ukukana
cetekela konse, ifintu fyonse, ukuputula umushilwa onse
uwakululamba. Ukutila, “Mwe Lesa, Ndecetekela Imwe,
nga cakuti naba no mweo nangu nafwa, nga naibila nangu
ukunwena, Cena Cebo Cenu, Ndecetekela Ico.” Lyena, mwamona
ico Ndepilibula?
211 Kabili Lesa atile, “Nalalapa pali Ine nemwine, pantu tapali
nangu umo uoNingalapipo.” E cintu icikalamba icatala acibapo.

Atile, “Ndelapa pali Ine ne mwine ukutila Ndi nokupususha
Abrahamu no Lubuto lwakwe.” Ico nacilungama.
212 Nomba u Lubuto lwakwa Abrahamu ninani? Bonse abo
abaisulamo na Mupashi wa Mushilo Lubuto lwakwa Abrahamu.
Lolesheni, lolesheni, pantu kuli Abrahamu kwaishile Isaki,
ukupitila muli Isaki kwaishile Kristu. Nomba ifwe twingiila
muli Kristu mumusango nshi? Ifwe kuti twaba fye muli Kristu,
Baibele itila, “Imwe mwebali muli Kristu mwalifwa, kabili
mulebula u Lubuto lwakwa Abrahamu, kabili tuli mpyani
ukulingana nobulayo.” Bushe ico nacilungama? Whew! “Abo
abafwila muli Kristu bena Lubuto lwakwa Abrahamu, kabili
impyani umwabela ubulayo.”
213 Eico ukupitila muli kalya kabulungwa ka mulopa,
ukupitila mukabulungwa ka mulopa wenu aka cifyalilwa
kalikontwelweko, kabili mwalifimbwa na Kabulungwa ka
Mulopa uwalubuto lwakwa Abrahamu, ulo luli Kristu. Muli
kalya kabulungwa ka Mulopa kuti kasenda fye, te mampulu,
nefiko, nokukowela, mukati ka kalya kabulungwa ka Mulopa
kuti kakwatafye u Mweo wakwa Lesa, ico caba Mupashi wa
Mushilo, kabili imwe tekuti nakabili monaulwe ukucila ifyo
Lesa Umwine engonaulwa, pantu Cena ciputulwa cakwa Lesa.
214 “Nkabemya pa bushiku bwakulekelesha.” “Balya abo
Alungamika, Alibakatamika kale.” Kabili mu Kubapo
kabili na mano yakwa Lesa Uwamaka yonse, umuntu
onse uwafyalwa cipya cipya ku Mupashi wa Mushilo aliba
uwakatamikwa mu Kubapo Kwakwe nomba, ukulolela panshita
iyabulubulo. Whew! Owe, Owe!Mwacimona ico? Lesa, ukupitila
mukusenamina, alimwita ku Lubuto lwakwa Abrahamu. Kabili
cila umo uwa Lubuto lwakwa Abrahamu, Lesa Uwamaka yonse
alapile pa Mwine ukutila Akamwimya. Lesa atile Ali nokucita
ico.
215 Bushe muba shani u Lubuto lwakwa Abrahamu? Pakuba
uwafwa, umweo uwenu uwafiswa, “Ku Mupashi umo ifwe
bonse twaba…” te “kulembwamo,” te “kusanswamo.” “Lelo
ku menshi yamo”? Iyo. “Lelo ku Mupashi umo ifwe bonse
tulabatishiwa muli aka kabulungwa ka Mulopa, uyo uli ni
Kristu Yesu.” Muntendekelo, cali fye akabulungwa kamo ka
Mulopa, kabili twalibatishiwa mulya pamo Nankwe, kabili Ena
aali Mwana wakwa Lesa. Kabili ifwe tuli bana baume nabana
banakashi bakwa Lesa, impyani pamo Nankwe mu Bufumu,
ukucetekela ifintu fyonse ifyo Taata alanda ukuba ifya Cine.
Alleluya! Munyina!

Icicetekelo muli Taata, icicetekelo mu Mwana,
Icicetekelo mu Mupashi wa Mushilo, fitatu
muli Cimo;

Ifiwa fikatutuma, na babembu bakema;
Icitetekelo muli Yehova cikatensha conse.

216 Ico nacilungama. Cishinka. Kalya palya kabulungwa ka
Mulopa. Nikwisa uko Catampile? Akabulungwa ka Mulopa
Umo. Bushe ico nacilungama? Ni cinshi icali mukati ka kalya
kabulungwa ka Mulopa? U Mulopa wakwa Lesa. Ni cinshi
icacitike kuli kalya kabulungwa ka Mulopa? Kena kalitobelwe,
ku lubembu. Ifumo lyaci Roma, lyali Citobele, lya Cilashile.
Mulandu nshi? Pantu ulubembu lwabikilwe pali Cena. “Kabili
casekeshe Lesa.” Ukulungamikwa kwashitilwe palya pene. Lesa
atile, “Ico nacipwishisha, umuyayaya.” Iciapa. Kabili kalya
Akabulungwa ka Mulopa kalilashilwe.
217 Kabili u Mulopa wafumine, wasanshilwe ukufuma monse,
akabulungwa ka Mulopa, “swooshi,” lintu Katobelwe palya
pa Kalbale. Kuli cinshi? Ukwisula kalya Kabulungwa umo
umuntu nangu umo tatalile engilapo, ukuleta ime naine muli
kalya kabulungwa ka Mulopa; ukuleta ukupitila mu Mulopa,
“ukusambwa ku menshi ya Cebo,” ukupitila mu Mulopa wakwa
Kristu. “Ukwabula ukusuma kwa Mulopa, teti kube ukwelelwa
kwa lubembu.” Ukusenda umubembu uwaluba, ukupitila
mukusenamina, ukumutinta ukupitila muli aka kabulungwa ka
Mulopa, muno, nokumupela Mupashi wa Mushilo. Atintila uyu
umo kuno; amupela Mupashi wa Mushilo. “Kabili tuli mpyani
pamo na Kristu, mu Bufumu bwakwa Lesa.” Whew! Lesa muli
iweabuka, nangu waipaya wemwine icakuti Lesa engabuka, kuli
iwe, mpaka waMwiluka. Akutinta ukukupisha mu Kabulungwa
ka Muploa; akutinta ukukupisha mufyakusansa.
218 Cinshi icacitike ku kabulungwa ka Mulopa? Bushe
Kalionaikefye nokupwa? Iyo, mukwai. Kalisanshile,
Kalikakwilwe, Kalikakwilwe, icakuti abana bengafyalwa.
Takuli abana nangu bamo abengafyalwa kuli aka kabulungwa
ka Mulopa kamo, uyu u Muntu umo, uyu u Mupashi umo
waishile mukati ka aka Akabulungwa ka Mulopa, kabili
kalipangile ukushinguluka noku Mushinguluka, ngefyo.
219 Tapaba abaingilamo, kabili tabatalile abacitapo ico kunuma
uku, lelo Lesa Umwine palwakwe aikile kabili apangilwe
u Mwana mu mulimba, aishile kula kabili apangilwe u
Muntu. Ifintu fyonse, fyapombelwe ukushinguluka kalya
kamo akabulungwa ka Mulopa, kabili kalilashilwe ifyo fine
nokulepuka pa Kalbale, ululembu lwali Kasalangehye, Lesa
Amubushishe ku kulekelelwa. Nomba ukushinguluka ulyo
Mupashi…
220 Uyu Mupashi umo wine wikala pano pe sonde, ileelo.
Kabili Wena walikwata ukusansa ukushinguluka Wena, nga ifi.
Cena tacaba—tacaba icakosa, iwe kuti…umo tekuti wingilemo.
Cena cili icakakulwa, eico iwe kuti mwaingilamo. Lekelako,
pakutila engesamo.Mulandu nshi? Ukutila, ukupitila mukutinta
kwa mubembu, ukupitila muli aka kabulungwa ka Mulopa, ku
Mwine eka…“Nga Nasumbulwa, Nkatinta abantu bonse kuli
Ine.”

221 Kabili ilyo Atinta ulya umubembu ukupitila muli kalya
kabulungwa ka Mulopa, Alamusamba ukufuma kukukana
lungama konse, alleluya, nokumuleta ukupitila muli Mupashi
wa Mushilo, mu Mwine eka. Kabili umubembu aba icibumbwa
cipya muli Kristu Yesu, abatishiwa mulya ku Mupashi wa
Mushilo. Ukumutintila Muno; kabili iciputulwa ca mwaume,
Mulya, caba icabulesa. Ena mwana mwaume wakwa Lesa. Ena
mwana mwanakashi wakwa Lesa. Ukukabila ukuli konse ukwe
sonde kwalifwa, pantu bena bali pa…Pakati kakwe nesonde
pali u Mulopa wakwa Yesu Kristu.
222 Nomba “asubila ifintu fyonse; acetekela ifintu fyonse.”
Alleluya! Ico Lesa alanda, atila, “Ico e Cine. Ukuba no
mweo nangu ukufwa, bupusano nshi cipanga? Cena Cine.
Ndetwalililapo ukwenda.” Whew! Njeleleniko. Ine—Ndi fye
uwakukana konka ifyatantikwa mu chalichi candi. Ameni. Oh,
owe!

Isubilo lyandi talyakulwa pacintu cimbi
Ukucila paMulopawakwaYesu no bulungami;
Lintu fyonse ifyashinguluka umweo wandi
fyacimba,

Nomba Ena esubilo lyandi nokwikala.

Pali Kristu, Ilibwe ilyakosa, epo Naiminina;
Umushili umbi musensengafye wibila.

223 Nangu cingaba nindalama, nangu cingaba kwishibikwa,
nangu cingaba ni kashimikila umukalamba, nangu cinga ici,
nangu nga cakutila ni dokota, nangu nga nimotoka, nangu nga
cakutila ni ici, ico, nangu icibiye! Umushili umbi musensenga
wibila! Owe, owe!
224 Efyo Nja ndecimona, ilyo Ndemona umushishi wandi uleya
ulebuta, uo Nakwata ashalamo mumutwe wandi; iminofu yandi
ileya ilepwa. Isubilo lyandi fye ni Kulya.
225 Shikulu Yesu, mbuleni pa kuboko no kuntungulula. Lekeni
ntwalililepo ukwenda, Shikulu Lesa, niposako amano ayali
yonse ku cintu icili conse ice sonde, lelo, “Ukulolesha kuli
Kristu, kalemba kabili kapwisha wa cicetekelo candi; Uyo
pa Bakwe Bene, ku bukata bwakwa Lesa, alambalike umweo
Wakwe, pakutila Engaipela Umwine eka nge lambo,” pakutila
Engandeta mwisenge pamo Nankwe, muli Taata.
226 Hum! Ico cili apa. Musango nshi ababembu bengatala
lolesha pali Ico nokwenda ukufumapo? Cena cacila icintu icili
conse ico Ninga tontonkanyapo.
227 Cisuma, mukwangufyanya nomba. Tufwile ukwangufyanya,
ilyo tatulaisala.

Lisubilo ilyo tukwete…(vesi ya 19.)…nge nanga ya
mweo,…

228 Ici caisa nakabili, “Inanga ya mweo, ilyo isubilo tukwete nge
nanga.” Ilyo icintu icili conse cakobwa, cena tekuti cisele.

Nalikwata inanga iisunga umumi,
Iyashikimana kabili iyacine ilyo amabimbi
ayakalamba yalepita;

Nalikoba mu Cilibwe icinenga ukuba umumi,
Uwashikimikwa uwacingililwa kabili uwacine
mukutemwa kwakwa Kapususha!

229 Iyi inanga! Lintu Nali kulya kwishilya lya kusanswa,
ubushiku bumo; ubushiku bumo, Lesa alisendele umubusu,
uwaluba umubembu, nokumutinta ukumufumya muli uko
kusansa, ee, mukwai, nokumuleta pano nokunkoba mulya;
alinkumbete. Nefintu fyonse, temulandu fintu cingaba, “Umweo
wandi ulolesha kuli Imwe!” Mwamona? “Kwateni inanga,
iyaikosa kabili iyacine.” Moneni apa:

Ilyo isubilo ilyo twakwata nge nanga ya mweo, iyaba
iyacine kabili iyakosa,…

230 Tekupikulwa nesambilisho lyonse nomwela onse,
ukusensenunwa ukufuma kulubali lumo ukuya kulubali lumbi;
ukusenda imbali uku lubali, no kusenda imbali uko lubali,
kabili tawaishiba apo waiminina. Baibele yatile, “Kuti nafwaya
ukutila mwaba abalimbwa.” Tekulanda ukutila, “Ukuba, Ndi—
Ndi ici ileelo, kabili icintu cimbi mailo.”
231 Koba umweo obe muli Kristu Yesu. Ube uwafyalwa
cipya cipya, u Mweo wakwa Lesa uwaiikala muli imwe,
kabili namwishiba, ukwabula ukutwishika nangu panono,
ukutila naufuma mumfwa waingila mu Mweo. Isubilo lyobe
lyonse lyakulilwa mulya mu Kalbale. Ukutemwa kwa kwa
Lesa kulapongoloka mu mutima obe. Kabili walicetekela
i Cebo conse ico Lesa alanda ukuba ica cine. Iwe uli
uwakabila ukufwa kuciputulwa conse ica Ico. Mwamona ico
Ndepilibula? “Icashikimana kabili ica cine!” Nomba moneni.
Lekeni mbelenge nakabili.

Ilyo isubilo ilyo twakwata nge nanga yamweo, iyacine
kabili iyakosa, kabili iya kufika ku…na-…(Nicinshi
ico mucita?) ico mukati ka cipembe;

232 Ukutila, cinshi, mukati kacifimbo nshi? Cifimbo nshi
Ndelandapo? Icifimbo ca Mulopa. U Mulopa!

Natutoloka icipembe calepuka uko ubukata
tabufilwa,

Mwalishiba ulwimbo ulo twimba pano?
Alleluya, Alleluya;
Nalitoloka icipembe icalepuka, u Mulopa, uko
ukwali ukulepuka mulubali Lwakwe.

Nalitoloka icipembe icalepuka uko ubukata
tabufilwa,

Alleluya, Alleluya;
Ine ndeikala mu Kubapo ukwa Mfumu.
Nalitoloka icipembe icalepuka uko ubukata
tabufilwa.

233 Nga cakutila amafya yandi yaisa muli iyi nshila, nangu muli
iyo nshila, ubukata bucili bulefilwa.

Nalitoloka icipembe icalepuka uko ubukata
tabufilwa,

Alleluya, Alleluya;
Pantu Ndeikala mu Kubapo kwa Mfumu.

234 Alindeta mwisenge Lyakwe, ukupita mulubafu ulwalaswa
ulwa Mwana Wakwe, Yesu Kristu, anengele ukuba ulubali
Wakwe; ukucetekela ifintu fyonse, uku Mucetekela, uku
Mucetekela, ukwiminina kulya; ubukata tabwatala filwapo.
“Ifintu fyonse ukubombela pamo ku busuma kuli abo aba
Mutemwa,” eico ubukata tabwatala filwapo.

Nalitoloka icipembe icalepuka uko ubukata
tabufilwa,

Alleluya, Alleluya;
Ndeikala mu Kubapo ukwa Mfumu.

235 Isubilo lyandi talyakulwa Kulya, pa cintu cimbi. Naishile
ukupitila mu Mulopa uyo wampuswishe. Naishile ukupita mu
Mulopa uwamposeshe. Icintu conse ico Nkabila, ilya Naba pano,
Ndeita ilya mibele ukufuma ku Kalbale, kabili yena yandi. Yena
yandi, apabula umutengo. Nga cakutila Taata tekuti ampele
ifyo, Akandeka ukwishiba umulandu. Icicetekelo candi cicili
cileloleshafye pali Ena, ciletila, “Shikulu, Nincetekela ukutila
Mwalishiba icawama kuli ine, eico Naipela palwandi kuli Imwe.
Kabili Ndi pano.” Ameni. Oh, ico cili apo. Icakushininkisha
candi caba muli Ena, muli Ena, Lesa uwa mu Muulu.
236 Nomba moneni. “Ukuli katangilila ali…” Oh, oh, owe!
Loleshenifye kuno, lolesheni kuno! Nshacimonapo apa. Moneni
pali iyi vesi iyakulekelesha pano, vesi ya 20. Whew! Ifyo caba
icintu icisuma!

Uko uwakututangilila alingilamo…
uwakututangilila, ni Yesu, uwaba shimapepo
mukalamba umuyayaya ku butantiko bwakwa
Melkesedeke.

237 “Katangilila,” Umuntu uyo waile kuntanshi yesu, kabili ilyo
Umo aishile nokusenda icifulo cesu, te umbi kano Lesa Umwine
eka. Aishileika nokuilenga Umwine Umuntu, uwakutangilila,
ukushininkisha ku bantu.
238 Mulandu nshi? Alilapile, ukupitila mumulapo, ukutila
Aali nokucita ico. Alilapile ukutila Aali nokutupususha. Ena
alilapile, ukutila ifwe kuti twacita ico. Alapile ifi fintu kuli ifwe,
ukupitila pa Mwine eka.



38 ICEBO ICALANDWA

239 Elyo Aishile ika, alengelwe ukuba katangilila. Ailengele
Umwine ukuba katangilila. Aingile pano pe sonde, kabili aikele
mwisonde, ulubembu lonse lwa Mushingulwike; kabili pamulu
wa lubembu, pantu Alicetekele Lesa. Bushe ico nacilungama?
240 Nomba Aile ku…kabili afwile ngo mubembu, bamupopele
pacapindama. Conse icintu mumubili calangishe ukutila
Alifwile. Bali Mumine. Ba Mutanike pamulu palya. Ukuba,
Alisumine umulopa uwingi, uwaku Mwipaya. Kabili nomba
baishile…Alifwile. Imyuulu yalandile ukutila Alifwile. Isonde
lyatile Alifwile. Ifintu fyonse fyalandile ukutila Alifwile.
241 Umushilikawaci Roma apumine umufwi ukupitamumutima
Wakwe, kabili palya alekele u Mulopa Wakwe ukufuma,
“Umulopa na menshi,” ifyalekene, ukulanga ubulanda. Kabili
ico calandile ukutila Alifwile. Amenshi…Lolesheni, nga
cakutila u Muntu akobeme palya, kabili u Mulopa na menshi
fyapongolweke, calangishe ukutila u Mulopa na menshi
fyalipatwilwe. Alleluya! Alifwile. Kabili Tatalile fwa ukufuma
ku lupanga. Tafwile pamulandu wakulaswa. Afwile pamulandu
wabulanda.
242 Takwaba nangu cimo mwisonde icingapatula umulopa
ukufuma ku menshi. Ipusheni sayansi ili yonse mulefwaya
ukucita, nangu dokota uuli onse. Ali nokukweba. Nipamulandu
fyewabulanda ubwine bwine, limo limo, uko abantu bacula icine
cine icakuti ba…Namwishiba, mubulanda, kwati kukalipwa
ka mutima nefintu ifyaba ngefyo. Cena inshita shimo cilalenga
ukusansa kwa mutima, nokubepaya, ilyo umulopa na menshi
fyapatukana.
243 Kabili ico ecaipeye Shikulu Yesu. Afwile pesamba
lya maboko yakwa Yehova; ico nacilungama, ukukandwa
ukwapwililika, ubupingushi, pantu Lesa alefwaya ubupingushi.
Ico nacilungama.
244 Kabili takwali umuntu uwingasenda umweo Wakwe. Atile,
“Nalaubika panshi. Tapali umuntu uwingausenda. Nalaubika
panshi, kabili Nkaubusha nakabili.”
245 Kabili, Lesa, ukulangisha ukutila ukupitila muyakosa,
imfwa iyabipisha iyo umuntu uufwa engatala fwako, Lesa
aletele katangilila, Yesu Kristu. Kabili Aishile pano ngo
Muntu. Aali no mweo. Alile. Alenwa. Alililile. Alisendeme.
Asansamwike pamo naifwe, ngomuntu. Kabili Alambalele palya
pa lupanda nokufwa, kabili alisubilwe imiti yakusunga umubili.
No lupanga, afumishe Umulopa ukufuma mumubili Wakwe.
Kabili apombelwe munsalu, nokubikwa munshishi. Kabili ali
munshishi pa nshiku shitatu akasuba no bushiku. Kabili umweo
Wakwe waile kumbo, Baibele efyo yalanda. Ee, mukwai.
246 Lelo nomba Abukile nakabili. “Lesa tekuti, tekuti aleke
uwa Mushilo Wakwe Umo ukumona ukonaika, nangula umweo
Wakwe ukwikala kumbo.” Kabili Ali Mubushishe, pa bushiku

bwalenga shitatu, kukulungamikwa kwesu. Ali Mwimishe pa
Mulu, kukulungamikwa kwesu.

Mu mweo, Alintemenwe; mumfwa,
Alimpuswishe;

Mukushikwa, Asendele imembu shandi
ukutali;

Mukubuka, Alilungamike.
247 Ifintu fyonse; nga katangilila! Kabili ngefyo Lesa
Amubushishe, Aliba no mulimo kuli cila umo uyo wakwata
iciputulwa ca ulyo Mweo muli bena, akamwimya pabushiku
bwakushalikisha.
248 Katangilila! Amusendele Ena mu Muulu pamo Nankwe,
amubikile Ena ku kuboko Kwakwe ukwa kukulyo. Amaka
nabukateka, uwasansama ukucila imyeshi yonse, intanda, ba
Malaika, naba Malaika bakalamba.
249 Icapulama pamulu icatala bako, caishileba icintu capanshi
icatala acibako; pakutila Engasenda ico, pakati, nokuleta ku
Mwine eka, “ukubwekesha isonde ku Mwine eka.” Ilyo Lesa…
Bushe kuti watontonkanya palwa ico? Uwamushilo kabili
uwasansama, Ico icasansamisha, capangile umuntu ukubakofye
pesamba ukucila Ena.
250 Umuntu aliponene panshi ukufika apa. Umulopa wa
mpaanga ne mbushi yalimwikete ukumufisha apa, nge cintu
icingacita ico, mpaka umwisulo wanshita wafikile. Elyo Lesa
alikile, Umwine eka; te Malaika, te Kelubi. Lelo, Lesa aishile
ukufuma kuMuulu, kabili aile mpaka afika nakumbo; mukuleta
umuntu ukufuma kumbo, ukuya ku Muulu pamo Nankwe.
Aishile, mukufwaya impaanga shaluba. Amusangile, kabili
amubikile pa kubeya Kwakwe; nokunina umutanto, ileelo, pamo
naena, ukuya ukulola ku Bukata. “Nga cakutila Naimishiwa
ukufuma pe sonde, Ndi nokuleta abantu bonse kuli Ine.”
251 Ni Nani? Tuli nokukwata ici pa Mulungu uuleisa, Shikulu
nga asumininisha. “Shimapepo uwa mubutantiko bwakwa
Melkisedeke.” Uyu Yesu ali ninani? Melkisedeke. “Uyo
uushakwete intendekelo yanshiku nangu impela ya myaka.
Takwete wishi, takwete nyina.”

Mwatile, “Maliya aali ni nyina Wakwe.” Oh, munyina!
252 “Aali Mwana wampaanga uwaipaiwe ukufuma ilyo umufula
we sonde taulalengwa.” Ilyo Maliya talati abeko; Ena epo ali.
Ameni.

Oh, Ndefwaya uku Mumona, ndefwaya
ukulolesha pa cinso Cakwe,

Kulya ukwimba pe na pe pakusenamina
Kwakwe;

Pamisebo ya Bukata lekeni njimye ishiwi
lyandi;

Amasakamiko nayapita, nimfika kung’anda
pakulekelesha, lyonse ukulasangalala.

253 Mwatila, “Cinshi ico ulesakamanapo, Munyina Branham?
Mulandu nshi uleshimikila mumaka nganshi? Nililali uli
nokutulekako ukuti twingaya?”
254 Oh, Tekuti nje kung’anda uwaikushiwa. Nshifwile nayafye
neka. Aya amaboko yakafye aya muntu ufwa umuku umoo,
iyi milomo ikabafye iya muntu ufwa umuku umo, naimwe,
munyinane na nkashi yandi, ukaba fye umuntu uufwa umuku
umo.
255 Kabili ilyo kuli u Mupashi mukati kandi, ukupita mumubili
wanaka nama ora yakufunshika, mbilikisha kuli imwe,
mipamulandu wacintu cimo, ico, kukuleta mwisenge muno.
Tekukuleta mu chalichi, lelo ukukuleta muli Kristu, ukutila,
“Mulya na mukwata isubilo, ilyaikata kabili ilya cine.”
256 Calikobwa no mulapo wakwa Lesa. Alishininkisha ico,
nokutungulula katangilila kulya, ukulangisha Untu Ena aali.
Kabili noku Mubusha, pabushiku bwakulekelesha, pali bulya
bushiku kulya, ukubuka. Cashininkishe ukutila ifwe fwebaba
muli Ena tukesafuma pakubuka. Kabili umuntu onse uupita
muli ici cifimbo—icifimbo nomba, alungamikwa mucinso cakwa
Lesa, Lesa alolesha panshi nokutila, “Nali Mukatamika kale,
nokumwikalika mulya mu Muulu.” Mwacimona ico?
257 Tekuti ntwalilile, kuliko Icintu cimo muli ine, icishandeke
ukucita ici. Afwile…Oh, mucine, kuti Nabwekela kwi hema
ilinono kulya, nokucanshika kulya, kabili Munyina Neville na
Ine twaisa capamo pano. Kabili limbi kuti Nasunga abana bandi
ukukanaba nensala. Mucine. Ico nacilungama. Ine kuti nacita
ico. Nalimo Nalikwata abandi abalinga mwisonde, lelo line, nga
cakuti Nalefwaya, ukutila, naya nokwensha ukupita mucalo,
kuti bampela ama dolla amakana umwanda umo. Ico kuti
cansunga inshiku shandi shonse, nga Nalikele ukuba ne myaka
yakufyalwa umwanda umo. Ico nalimo kuti cansunga, ama dolla
amakana umwana umo, ayo ayanono, oh, kuti calundinkanyako
ifintu apa na palya, kabili nalimo ukuteya inama, ukulunga
icintu cimo cimbi icaba ngefyo, ukuswa utusabo twafita
munshita ya lusuba. Ifintu fimo ifinono ifyaba ngefyo, kuti
Ndecita ico cine. Nshilingile ukucita ici. Ico cishinka. Lelo, oh,
owe! Oh, ico tekuti cinseshe, ukuyya ukuli konse!
258 Kuliko Icintu cimo mukati umu, ukulolesha pali ulyo
musenshi umubusu kulya ne minwe iyaputuka, nefibashi,
impofu iibusu pamusebo, uyo mwana umunono uuli nensala,
nokuboko kwakwe ukwatambikwa. Bekala ukwabula icakulya
ca pacungulo bushiku, bekala ukwabula icashala, nga kuti
mwabebafye ukutila u Muntu umo alibatemwa. Ni Shikulu Yesu
Kristu. Bafwa nge mbwa. Bena balishikwa mumakumi yatatu,
nge nama, kabili tabaishibapo nangu cimo palwa kwa Lesa.

Kabili amakana amakumi yane mu bushiku balafwa. Amakana
amakumi yane mubushiku balefwa, ukwabula Lesa, ukwabula
Kristu, ukwabula isubilo.
259 Oh, kuti Nacita shani ico, mwe Lesa? Ndi uwakabila
ukuti Ningekala, ukutwalililapo ukuba inshita iyo inshita,
mpaka Aba uwaiteyanya ukunsenda. Ine kuti nashimikilafye
nokushimikila nokushimikila, nokubilikisha nokulomba,
nokwesha. Mwamona, abantu abena America…Imwe kuti
mwabeba icintu icili conse, bena bala Cietekela.
260 Mwebantu abena America, mufwile ukwingila nokubalanga
Icine, apo Calambalala, “Apa pene!” Kabili baisa pano
nokuyampanya ku chalichi, batila, “Ukuba, Ndifye umusuma
nga fintu waba. Nshilesakamana.” Oh, owe!
261 Lintu Namona ico, Ndafwaya ukulanda ukutila, “Cisuma,
munyina. Ico cilifye bwino.” Lelo Ine tekuti ncite ico.
262 Ninjishiba, kano fye ena ali Muno, Aliluba. Aliluba. Ena
tekuti apusuke; takuli nangu cimo kunse kulya icakumupususha.
Ili ipusukilo, pano, ukupitila mu kusanswa, ukupitila mu
Mulopa, ukupitila mu cifimbo icalepulwa. Ena atuletele muno
no kutulenga ukuba abana baume na bana banakashi bakwa
Lesa. Iyoine enshila fye imo, kabili icintu fye cimo ico Naishiba.
Lesa, abe uwaluse!
263 Ubushiku bumo cili nokupwa. Nkashimikila umuku
wakulekelesha; nokwisala ilya Baibele iyakale panshita
yakulekelesha, ico nacilungama, nangu imo pali yena. Ico
nacilungama. Nkemba ulwimbi lwandi ulwakulekelesha.
Nkashimika imbila yakulekelesha. Nkapepelela umuntu
umulwele uwakulekelesha. Nkacita iifintu fyonse umuku umo,
nkapwisha ico, kabili Nshakabe umuntu nse uufwa nakabili.
Imipeto yamweo uufwa yalepilibuka umu mumubili wandi;
ayalenga amaboko yandi ukwikata, kabili na menso yandi
ukulolesha, ne milomo yandi ukulanda, nafimbipo. Umupeto
onse uulimo, uulepilibuka, uli nokwiminina shilili. Epela fye.
264 Lelo, munyina, ico Cintu icinono mukati umu, cileya
kucifulo cimbi lyena, cileya cileninikako pamulu nomba.
Nkakwata umubili uukalandolela pamulu Palya, uushapangwa
namaboko, lelo yalengwa ukukonka muli Lesa.

Kabili eico pa Mumana Nkeminina,
Tungululeni amakasa yandi, ikateni ukuboko
kwandi,

Shikulu musuma, ikateni ukuboko kwandi, no
nkuntungulula. (Ico nacilungama.)

Ilyo inshila ileya ileletelako ubulanda,
Mwebatemwikwa Shikulu, beni mupepi.

265 Uyo eo Ndefwaya ukwiminina mupepi naine.
Nshilesakamana nga cakuti tapali dokota, tapali umuti

uuli onse. “Shikulu, iminineni pamo naine; ilyo umweo
ukaba mupepi nokuya, umupu wandi ulecepa, ukutunta
kwa mulopa pamulu yamaboko yandi, umukashi wandi nabana
nabashinguluka ubusanshi, balepomba amaboko yabo, kabili ba
cibusa wandi, balelolesha, baletila, ‘Oh, Munyina Branham!’”

Pa Mumana Nkeminina,
Tungululeni amakasa yandi, ikateni ukuboko
kwandi,

Shikulu musuma, sendeni ukuboko kwandi,
ntungululeni.

266 Kabili isubilo lyandi lyakulwa mulya mwine, ukutila, Ena
Uyo uwalaile nokulapa, ukupitila muli Abrahamu, nga kuti
Nasumina ici, kuti Nafyalwa cipya cipya. Ifintu fya cifyalilwa
ifya mwi sonde kuti fyapwa. Yonse amasambililo ya fyamipepele
aya muntu yali nokupwa. Kabili kuti Nacetekelafye Lesa,
ukucetekelafye Lesa eka, kabili pali Ena epo Ningeminina. Ilyo
Nafika pampela yabulendo, Ndefwaya ukwiminina palya pene
muli yalya Maka ayapulamo ayo ayampilibwile ukufuma ku
mubembu ukuntwala ku mwina Kristu. Nka Mucetekela muli
bulya bushiku, pafintu fye fyonse.
267 Nga taulati, munyinane, nkashi, cicita ico ileelo, bushe
walacita ico, ilyo tulepepa?
268 Shifwe uwa mu Myulu, tule Mutotela, ukufuma mukati
ka myeo yesu, pa Cebo Cenu. Oh, wecitalaliko we ico
tukwete, pakwishiba ukutila isubilo lyesu talyakulwa pacintu
cimo icinono ukucila pa Mulopa wakwa Yesu no bulungami.
Ilyo ukushinguluka konse, muncende monse, ubusubilo bwa
pesonde bwalifilwa nokufumapo, lyena natukwata Yesu. Ifipapa
filafumapo, ifintu fya mwisonde filasalangana, kwati bushiku
ilyo akasuba kaisa, lelo Shikulu Yesu abafye cimo cine mu myeo
yesu.
269 Nga kuliko umo muno lucelo, Taata, Mwebatemwikwa,
abo uushaishiba icituntulu, ukwabula ukutwishika nangu
panono, ukutila nabafuma ukufuma kumfwa ukuya ku Mweo!
Takuli imilimo isuma, takuli chalichi, takuli icintu cimbi,
icingapususha, Nimwe fye na Imwe mweka fye. Ukutila
uyu mwaume…Taata, Napepa ukutila mumashiwi yandi
ayasalangana luno lucelo, tekuti Ncilete nga fintu Mwampele
Ici kuli ine, lelo munshila yandi iyatobaulwa, Napepa ukutila
abaume na banakashi muli cino cikulwa muno lucelo naba
Cipokelela. Mpaka, ilyo, bengeshiba ukutila bafwile basanswa
ukupita mukusanswa kwa Mulopa nokuletwa mwisenge lyakwa
Lesa, impyani shi nankwe pamo na Yesu, mu Bufumu bwakwa
Lesa, ku Mupashi umo. Temuntu umo uwatufishishe. Lelo u
Mupashi uwaba mukati ka Kabulungwa ka Mulopa ekatutintile,
ukutuleta ku Mwine eka. Kabili ifwe twaisa ukupitila mu
Mulopa, kabili nomba muli Kristu, mwisenge.

270 Nga bena tabali Mulya, Taata, nangula bena bali membala
wa chalichi imyaka iyigi, nangula bena balyesha namaka, Taata,
bapisheni, ino ine ora, ukubaletafye kuli Imwe, mwisenge
Lyenu. Ukutila, lintu umweo wapwa pano pe sonde, u Mweo
wa Muyayaya wikala mukati kesu, Shikulu Yesu Kristu.
Kabili lekeni tukabushiwe, nga fintu Abushiwe, pabushiku
bwakulekelesha.
271 Wecakuleta ubulanda we, pakumona ba membala
bamuchalichi nabantu nabeminina palya, abo aba, mumweo
wabo onse, baleendaukafye, kabili tabatalile abeshiba ifyo
cali ukufyalwa cipya cipya. Ilyo, Mwatile, “Kano fye umuntu
afyalwa ku menshi no Mupashi, takatale engila mu Bufumu.”
Ena tacitilepo ifyo, Taata, pantu ilya e ncende fye yeka iyabako
u Mweo wa Muyayaya.
272 Abatumwa batile, “Nikwisa uko twingaya?” ilyo
Mwabepwishe nga balefwaya ukupilibuka. Batile, “Iwme
mweka mwakwata u Mweo wa muyayaya.”
273 Napepa, mwe Lesa, ukutila umwaume onse, umwanakashi,
umulumendo, nangu umukashana, muli cino cikulwa muno
lucelo, engaletwa muli ilyo isenge. Pantu Nabika fyonse ifi fintu
kuli Imwe, mwi Shina lya Mwana Wenu, Shikulu Yesu. Ameni.
274 Ico nacilungama, Nkashi Gertie.

Cikaba shani nomba? Cikaba shani nomba?
Lintu i Buuku ilikalamba nalisulwa, cinshi
nomba? (Tontonkanya pali ico.)

Lintu bamo abalekana iyi i Mbila ileelo,
Bakabepusha ukupela umulandu, cikaba shani
nomba?

Cikaba shani nomba? Cikaba shani nomba?
Lintu i Buuku ilikalamba nalisulwa, cikaba
shani nomba?

Ilyo balya abakana iyi Mbila ileelo,
Balaipusha ukupela umulandu, cikaba shani
nomba?

275 Munyina, nkashi, temulandu ifyo wakokola mukulanda
ukutila uli mwina Kristu, nga tauli mukati ka kalya
Kabulungwa ka Mulopa na Kristu muno lucelo, wileka
akasuba kapite. Isa, ileelo. Cena cobe. Iwe taufwile ukwisa
ku cipailo. Icintu fye cimo ico ulingile ukucita kupokelela
Cena. Cetekela Ici. Kabili Lesa, mukubwekeshapo, nga cakuti
icicetekelo cobe calungatana nga fintu Abrahamu aali, nomba
Lesa ali nokukupela Mupashi wa Mushilo, uku kukakatika
mu Bufumu Bwakwe, kabili walikakatikwa mpaka Ubushiku
bwa Kulubuka kobe. Amalembo yatila, “Mwilenga Mupashi
wa Mushilo uwakwa Lesa ubulanda, muli uyo mwakakatikwe
ukulola ku Bushiku bwa Bulubulo bwenu.”

276 Nibanga abaletila, “Munyina Branham, ine, Ndepepa
nokucetekela Lesa ukutila Ndi nokuba mulya”? Lekeni tumone
amaboko yenu. Oh, ukuli konse mucikulwa. “Ndesubila Lesa
ukuba mulya.” Lesa amupale. Andeleti pesenti, Shikulu. Oh,
bushe tacakawame? Oh, owe! Tontonkanyafye, ilyo ubulwi
bwakushalikisha nga bwapita, ilyo amaboko yonse yabikwa,
icushi ca bulwi capwa, akasuba kalewa, amabuku yalisalwa,
kabili twaiminina pa Bupingushi:

Cikaba shani nomba? Cikaba shani nomba?
Lintu i Buuku ilikalamba nalisulwa, cikaba
shani nomba?

Ilyo bamo balekana iyi Mbila ileelo,
Bakabepusha ukulanda umulandu, cikaba
shani nomba?

277 Bushe tamuli abansansa ukutila natu Upokelela? Oh, Ndi
uwansansa nganshi! Ndi uwansansa nganshi ukwishiba ukutila
u Muyayaya uushipwa Ndi nokwikala pamo nacila umo muli
imwe. Ici cili nokubafye…
278 Oh, bushe icinshingwa ca iyi ncende iinono iyamunga
iyo tulepitamo? Ifyo cilya culu cipilibula kwishilya kulya?
Tapali. Natuusende. Twiba kwati ishishilanda, ishakutungulula
ing’ombe nomba. Lekeni tube incenshi. Lekeni tuye kunse
nokuyasenda abanensu abashaishiba Yesu.
279 Kabiyeni nokumona mufikulwa fyabwalwa muno lucelo;
mwalisula. Moneni muncende yamangalo; mwalisula. Ifikulwa
fyakutambilamo ifisela fyalaisula, muno mucungulo, kuba-,
amabumba ayadlunga ifyakubatemuna, abo abashaishiba Lesa,
nomba balaya ku chalichi cila bushiku.
280 Natucitepo icintu cimo palwa ico. Natuleya nokwebako
bambi. Bushe ulefwaya ukuba uwakuitemwa ukutila walishiba
ici cintu noku Cisunga mu cuma muli iwe wemwine? Mulandu
nshi, iyo, munyina. Natuputule Ico, nafimbipo, pakucita icintu
cimbi. Ifintu ifikalamba ifyo Akwete, moneni ifyo…Aishileika
no konaula Uwakwe, pakutila ifwe bonse twingesa. Bushe ifwe,
nga cakutila u Mupashi wakwa Lesa muli ifwe, bushe ifwe teti
tukwate amano yamo yene muli ifwe? Natuleya tusende umuntu
umbi ese apusuke. Natulande nabo. Bushe ico nacilungama?
281 Nomba bushe kuliko abalwele abali bonse mucikulwa,
abalefwaya ukupepelwa ilyo tatulaisala? Nga kuliko, imyeni
ukuboko kwenu. Cisuma, apa, pali uyu munyina apa pene.
Umuntu umbi? Cisuma, apa pali umbi kunuma kulya, bamayo.
Cisuma, umuntu umbi? Cisuma, munyina kunuma kuno.
Cisuma.
282 Bushe imwe bonse kuti mwaisa pano pene nomba,
nokwikala, nga kuti mwacita ico, pano pene; ilyo tuleleta
abakalamba, nga kuti bacita ico, kabili twalabapepelako.

283 Ibukisheni, muli ici, pamo, muli ipusukilo lya mubili:
ukundapwa kwa maka yakwa Lesa. Oh, ifyo Lesa atemwa
ukundapa abana Bakwe!
284 Ee. Mwebakalamba, namukwata amafuta. Nomba nga
kuti mwaisa fye kuno kwine, kuntanshi ya cipailo. Natotela,
munyina.
285 Nga kuti mwalisha Shing’anga Umukalamba uko, Nkashi
Gertie, ilyo ifwe bonse, mukuicefya kabili mumutalalilwa,
pakashita fye nomba. “Uyu Shing’anga umukalamba nomba ali
mupepi; Yesu uwaluse.”
286 Nomba kucicetekelo, ba munyinane, nabamayo, ingileni
muli aka Kabulungwa ka Mulopa na Shikulu Yesu, uko yonse
yalya amapalo ya kulubula yaba yenu. Imwe muli, cila umo,
abena Kristu, Ndemona. Kabili, nomba, nga cakutila iwe uli
mwina Kristu, walikwata insambu, insambu isha mafunde, ku
fintu fyonse ifyo Kristu afwililepo. Cena cikwatwa cobe. Niwe
wacikwata. Cena cobe.
287 Nomba, icintu fye cimo ico wingacita, kucita nga Abrahamu.
“Panuma yakushipikisha ubulwi, apokelele ubulayo.” Satana
takulekafye ukucipoka apabula ubwafya. Ulingile ukukwata
icicetekelo. Ulingile uku Cicetekela. Ulingile ukushipikisha.
288 Lesa aebele balya…Mose atile, “Ilya mpanga yenu,” kabili
nomba yalisalilwe nabena Pelishite nafyonse ifintu ifyashala.
Atile, “Cena cobe. Nincipela kuli iwe. Nomba kabiye ucibule.”
289 Ukundapwa kwa maka yakwa Lesa yakuli cila umo muli
imwe. Kwena kwenu. Nomba bushe kuti mwaya kusenda?
Kabiyeni, kusendeni muno lucelo. Twalililapo; cena cobe. Tapali
nangu cimo icingakucena; iwe waba muli Kristu.
290 Nomba, Shifwe uwa mu Myulu, nga ababomfi Benu,
umukalamba Wenu pano eminine kulubali lwandi, Shikulu,
ifwe tuleya mukusuba abalwele, umwabela i Cebo Cenu.
Mwatile, “Lekeni bete abakalamba; lekeni babasube amafuta.
Bapepeleniko. Ipepo lya cicetekelo likapususha abalwele.”
Kabili nakabili calilembwa, mwe Yesu Kristu, Ifyebo
ifyakulekelesha ifyawile ukufuma ku milomo Yakwe iya
mushilo, “Nga babika indupi shabo pabalwele, bakondapwa.”
Ukushininkisha ifyo abatumwa basambilishe, kabili ifyo
Yesu Kristu asambilishe, bonse babili cimo cine, tulasuba
abalwele nokubika amaboko pali bena, ukucetekela ukutila
Mwalabondapa.
291 Pano napeminina aba baume batatu, nabamayo bandi.
Kabili Ndepepa, mwe Lesa, ukutila Mupashi wa Mushilo Wenu
wingile mu mitima yabo ino ine nshita, nga fintu bapitile
muli aka Kabulungwa ka Mulopa, mwisenge lyakwa Yesu
Kristu. Pakwishiba ukutila iyi myeo yabo iifwa ikakakatukako
ubushiku bumo, lelo uyo Mweo wa Muyayaya ukekalila inshiku

pe, kwaliba umubili umbi uulebalolela lilya linefye uyu umo
wapwa.
292 Lelo, mwe Lesa, balefwaya ukupela ubunte. Bantu abafwa.
Tabakabe abafwa nakabili, panuma ya uyumweo wapwa. Kabili
inshita imo fye, kabili ico cilecipwishisha inshiku pe. Bena
bakaba abashifwa, ukufuma lilya ukuya pantanshi. Lelo ilyo
bali abafwa kabili nabakwata inshita yakwita abantu abafwa
pabantu babo, Mwe Lesa, undapeni imibili yabo, pakutila
bengaya kunse no kulanda i Cebo, nokweba abantu palwa Cena.
Peleni ico, Shikulu.
293 Pali ifi ifyakushintililapo, Naleta ici icakulomba kuli
Imwe, pamo ngo mubomfi Wenu, nangu shimapepo, nangu
kapyunga. Nabaleta kuli Imwe, pakutila bengekala nokuba
abaundapwa, kubukata Bwenu. Kabili Nacileta ku Mulopa
wakwa Shikulu Yesu. Kabili tuleya pantanshi nomba mukucita
ifyo Mwalandile ukucita. Kabili twabeca, pakucita ici, onse
umupashi uushacetekela, nokuutamfya ukufuma muli bena,
pakutila imilimo yakwa Yesu Kristu ingacitwa mu mibili yabo.
294 Taata, twasuba munyina wesu pano naya amafuta, mwi
Shina lya Mwana Wenu, Shikulu Yesu. Kabili nokubecana
no mulwani, ukutila fuma muli ena, kabili lekeni ubulwele
mumubili ufumemo, kabili lekeni abe uwabumi uusuma kabili
uwasansamuka, uku Mubombela. Ukupitila muli Yesu Kristu
twaipusha ico. Ameni.
295 Kabili ilyo munyinefwe abika aya mafuta yakusuba pali
uyu, umutwe wabamayo. Lesa Wamaka yonse, Kalenga wa
myulu ne sonde, Umwine wa Mweo wa muyayaya, kabili Kapela
wa cabupe conse icisuma; Mwaimishe u Mwana Wenu, Yesu
Kristu, uwafyelwe ku mwanakashi, apangilwe, abumbilwe
mumubili uwalubembu, nokuseda…ukufumya ulubola
mumfwa, nokusenda mumubili Wakwe Umwine ubulwele
mumibili wesu. Twapokelela ico, nga fintu twacita muli luno
lucelo. Kabili ici ca bamayo. Kabili nincetekela ico nomba,
ukutila Mwala bondapa, ilyo tulenakila i Cebo Cenu. Kabili
nabana Benu abaume, twalomba ukutila umupashi wakulwala
ushe bamayo wandi, kabili babe abantungwa, ukupitila muli
Yesu Kristu u Mwana wakwa Lesa. Ameni. 

